
 ونهدكتاب نوم: راز 

 (ليكونكى: احمدشاه )پوپلزى

 كمپوز : احمدشاه ) پوپلزى (

 ډيزاين : احمدشاه ) پوپلزى (

 " ناشر :احمدسمير " پوپلزى

 ټوكه 0111دچاپ شمير: 

 نيټه 12هجري شمسي كال د ميزان د ميا شتي  0831د

 پيښو ر ، پاكستان

 دچاپ حق محفوظ دي

 د خپل ګران پلارد ارواح خوښۍ په خا طر 

 03خاتمه دميزان  8شروع دسرطان 

 ستاسي د نيكو هيلو او نظرياتو په هيله

 بسم الله الرحمن الرحيم

 سريزه

 

د پروردګارعالم د هغه بې شماره رحمتونو اومهربانيوڅخه چي پخپلوبندګانو يي لري پخپل نوبت شكركاږم . په 

ډيرفخراوسر لوړي سره الاهي هغه تحفه چي د قرانّ پنوم ياديږي پخپل غيږ كي د زړه په سرداسي ټينګه نيسم چي 

هغه مبارك ارشادات چي دقرانّ په سپيڅلو  د زړه ټول حركات مي د قرانّ د جملوسره ملحق سي . په سترګو مي

صفحاتوكي په زرينه توګه ليكل سويدي وليدل سي . په غوږونو كي مي هغه اوّازونه طنين ادازسي چي د حضرت 

بلال )رض( دخولي څخه اوس هم د هوا په امواجوكي په حركت كي دي او وي به . پلاس مي هغه قلم را وا خيستل 

وليكل سي كم چي درسول الله )ص( دخولې څخه راوتي وه ډير د شكرځاى دئ چي نن  سي او په ګوتو مي هغه څه

بياداسلامي ارشاداتو پربنسټ ولاړ هغه قوانين چي د حق او حقيقت تهداب لري وخپلو ګرانو ويونكو اومينه والو ته 

  . يپه ډيرشوق او ذوق سره په داسي حالت كي وړاندي كوم چي د هجرت څه دپاسه نولس كاله كيږ

په دې كتاب كي حتي الوسع كوښښ سويدى داسي مسائيل اوسوالونو ته جواب راوكښل سي چي د جامعي د روزمره 

اوحادو موضوعاتو د پاره څه ناڅه درك او فهم پيداكړلسي زياته برخه ددې كتاب په نقلونو اوكيسو باندي ولاړه ده 

ه دي بيان كړي خو بيامو هم دومره كوښښ كړيدى چي كه څه هم موږ دانقلونه په پوره ډول او پوره حالت سره ن

اصلي مقصد اوهغه څه چي زموږ مقصد دى د دې كيسي څخه هغه وخپلو ګرانو ويونكو ته په ساده اولنډو الفاظو 

كي وړاندي كړو. دلته ټول جوابونه دقرانّ پاك په لارښوونه اودالله )ج( دخاص استازي حضرت محمد )ص( په 

ي . موږ دا كتاب په دې خاطر دكيسو او افسانو څخه جوړكړڅو زموږګران مينه وال خپل ځان رهنمودونوغني سويد

اوخپل ذهن اندازه كړي چي څومره دمعلوماتو په درلودلو سره غني دي  بعضي داسي مسائيل په ذهنونوكي په غلط 

كي داسي نه وي . فهمۍ سره ځاى په ځاى سوي وي چي د هغو اټكل اكثره حقيقت ښكاره كيږي . خو په اصل 

زموږ هدف دلته دداسي مسائيلو د حل او روښانه كيدو څخه دئ . په دې لاره كي هرهغه په اسلام مين وروراو 

خورچي وكولاى سي د خلقو په ذهنونو كي مثبت او سالمه څرګندونه ښخه كړي پروردګارعالم به ورته په دنيا او 

اً په داسي شرائطو كي چي د حق اوحقيقت څخه خلګ د اخّرت كي سربلندي اوعزت ور په برخه كړي . خصوص

تيښتي وخواته لاره همواروي او ياخو د خپلي ګټي په خاطرد بدعتونو لاري جوړوي په اين وانّ سره ) په درواغو ، چل 

اوفريب سره ( د خود ساخته ) د خپل ځانه څخه په جوړسوي احاديثو اوبيځايه ويناګانو ( زموږ په پاك اوسپيڅلي 

ن كي داسي كرغيړن نشرات خپروي چي دضعيف البنيه او سست ايمانه كسانود پاره د قبليدو چانس برابريږي دي

. په دې لاره كي د ټولو منورو علماوو، دانشمندانو اوسپيڅلو مسلمانانو څخه داهيله كوم چي خپل ايماني او وجداني 

ي دعوامود فريب اوخطا ايستلو په غرض د مسئوليت په نظر كي ونيسي هغه دسايس او اسلامي ضد تګ لاري چ

 . كفراو الحاد له خواڅخه را منځ ته كيږي د علم او قرانّي ارشاداتو په رڼاكي د نابودى كندي ته واچوي

 احمدشاه ) پوپلزى (

 دالاهي ارشاداتو مفسر

 دپښتنو دادبي تاريخ سپاهي

 شاعر، ليكوال او نقد ګير

 او تد بر فكر

 

كي يو ډيرمشهوراو نامداره شخصيت وو. د ده دومره دبدبه اوقدرت وو چي د هغه وخت  وايي په تيره زمانه

چارچاپيره ټول ژوندي موجودات د ده ترامرلا ندي وه اوهيڅ كس سركښي نه كول مرغانو هم په هواكي د ده د 

اناتو ل وحشي حيو اجازې نه بغيرحركت نسواى كولاى ټول بلبلان او پرندګان د ده په امر ږغيدل او چپ پاته كيد

هم د ويري څخه هيڅ داسي كارنسواى كولاى چي هغه د دې مشهور شخصيت د خبرتياڅخه ليري واى لنډه دا هر 

وخت او هرزمان چي به دا شخصيت تلئ اويا به يې سيراو سياحت كاوه نو د هوا مرغانو به دده پرسرباندي پخپل 

 يانان ټوله دده ترامرلا ندي تيارسى ولاړوه ټول زيروح به دده ترشاهپروازسره د لمر وړانګي پټولې بادونه ديوان او پير

 . دلښكرپه توګه قطار قطار دريدل

وايي يوه ورځ دا مدبره شخصيت چيري په ګښت وتلى ووكله چي بيرته راتلى وي ليدل چي يوه دانه مرغه په هواكي 

ه سزاوركول كيږي ، په لحظوكي مرغه را نسته ډيرپه غصه كي سو او امر يې وكړچي كله دا مرغه راغلئ ورته ب

ورسيدئ په ډير قهر ورڅخه پوښتنه وسول . چيري تللى وي ؟ مرغه چي ډير ويريدلئ وو په ډيره عاجزي سره يې 

 . وويل :.باداره مامه وژنه ما تاته نن ورځ يوډيرعجيبه خبرراوړيدئ

ه ستادسترګو څخه پټ سوم ماداسي مدبره شخصيت ځني وغوښتل چي نكل وكړي مرغه ورته وويل ))كله چي ز 

يوښار وليدۍ چي هلته د هغه ښار واكداره ښځه وه اوهغې په ټول ملك باندي حكمروايي كول ستا د ملك ترادارې 

 . لا ندي نه دي((

مدبره شخص چي داخبره واوريدل ډير په تعجب كي سومرغه ته يې وويل )) زه به درته خط وليكم هغه يوسه او ورته 

  (وريې كړه(

مرغه هم هغه ومنل خط يې واخيستۍ او پخپل مشوكه كي يې ټينګ ونيوي هوا ته والووتۍ ،كله چي وهغه ښارته 

ورسيدۍ نويې خط دمليكي يا د هغه ښار پادشاه چي ښځه وه په مخ كي وا چاوه خپله بيرته په هوا سواو په يوه 

ص كړاووې وايه پوه سوه چي داكارد يوه درخته كي كښې نستۍ كتل يې چي مليكه څه كوي ، مليكې چي خط خلا 

عادي سړي نه دۍ . خپل وزيران يې را وغوښتل او دا احوال يې ورته و وايه . ددې ځاى وزيران چي ډيرجنګيالي او 

  .زورور خلګ وه ټولو و ويل )) موږ ځو اوداسړى وژنو او ملك يې ورته خراب كوو((

ته يې و ويل )) تاسي فكر وكړى موږ ته داخط اواخطارد يوه  مليكې خپل وزيران ددې كارڅخه منع كړل او هغوى

مرغه پلاس را ليږل سويدئ په دې كاركي حتماً لوى لاس سته اودا يو ساده كارنه دئ د جنګ څخه به تيرسو او 

 .ددې كار دمعلومولو د پاره به زه خپله ځم اوګورم به چي دا څوك دئ اوڅه غواړي ((

ټينګه كړه سفراغّازسوكله چي دمدبرسړي ودربارته  ړي تر منځ رابطه همدغه مرغهپه هرصورت د مليكي او مدبرس

ورسيدل وي ليدل چي د اوبو په منځ كي يو تخت پروت دئ چي بايد دا باندي كښيني وې غوښتل چي خپلي پايڅې 

 . راپورته كړي بوټونه وكاږي او په اوبوګډه سي داكاريې هم كاوه ، خومدبره سړي ورته وويل

اځه دلته اوبه نسته اوبه تر ښيښي لا ندي دي (( .كله چي دامليكه وتخت ته نژدې سوه هم هغه تخت ووكم )) ر 

چي ددې په خپل درباركي ددې تر پښولا ندي پروت وودا بله يوه د قدرت بيلګه ددې مدبره شخص له خوا ورته 

په وخت كي يې خپل وزيران را  وښودل سوه مليكه چي ډيره پوهه اوهوښياره ځيركه ښگځه وه د بيرته رسيدو

غونډكړل تكرارا يًې بيا ورته و ويل جنګ كمه فايده موږ ته نه رسوي ددې پرځاى چي خپل خلګ و وژنو بايد د صلح 

څخه كاروا خلواوخپل ملك خراب نه كړو پخپل عاقلا نه تدبر سره يې وطن د بربادى اوانسان وژني څخه وساتۍ 

 .ون لاس ليك كړ په نتيجه كي دواړه ملكونه سره يو او مضبوط هيواد سواودمدبره سړي سره يې ددوستي تړ 

 

 سوالونه

 ددې مدبره شخص نوم څه وو؟ .1

 دا مليكه څوك وه او نوم يي څه وو؟ .2

  ددې مرغه نوم څه شي دى ؟ .3

 

 جوابونه

 .السلامحضرت سليمان عليه  .1

بي بي بلقيس وه چي اول يې ولمرته سجده كوله )كافره وه( خو د سليمان عليهم السلا م سره تر واده كولو وروسته  .2

 .سولمسلمانه 

 .په قرانّ شريف كي د هُد هُد په نوم ولي موږ يي دملا چرګك پنوم يادوو .3

 نوټ

 ددې قصې څخه تاسي څه مطلب واخيستۍ ؟ .1

  د دكمي لاري څخه كار واخلو؟دژوندانه په كارونوكي باي .2

  كه د خپل عقل او تدبر څخه كاروا نه خلو څه به وسي ؟ .3

  خداى تعالي )ج( په قرانّ عظيم الشان كي فرمايي

  ((ايّاهغه كسان چي علم لري اوهغه كسان چي علم نلري سره برابردي ؟ ))

 . هيڅكله نه سره برابركيږي

ده كړي ځكه شرافت د انسان په علم اوادب سره دى په مال اودنياسره نه زموږ رسول اكرم)ص( فرمايي : )) علم ز 

 دى ((

 ( حديث نبوي شرافت الا نسان باالعلم ولا دب لا باالمال والنصب

 د واده شپه

په تيره زمانه كي يونجار وو چي په ملك كي دقحطۍ او وچكالۍ له امله مجبوره سوخپل كوراوكلي پريږدي ديوې 

دګټلو د پاره بايد يو بل چيري مسافرت وكړي. هغه وو چي خپله بستره يې و تړله اود سفرموزې يې په ګولې ډوډۍ 

پښوكړې دكوره څخه يي د خداى په اماني وكړه او رهي سو. يوه كلي ته ورسيدۍ دځانه سره يي فكروكړچي شپه به 

 ړخونه په ټپه دريدلي وه. يوخياط وو چيدلته تيره كړم اوسبا به حركت كوم .دلته په دې كلي كي هم د ژوند ټول ا

هغه هم غوښتل و يو بلي خواته سفر وكړي چانس ورته ياري وكړه د يوه نه دوه ښه دي سره ملګري سوه اوسهاردواړه 

رهي سول . پس له منزل وهلو بيا هم د خپلي شپې د تيرولو د پاره په يوه كلي كي ډيره سول . ددې كلي خلكو هم 

لود، يو زرګر چي ډير لايق او دانسته وو د دې دوو مسافرو سره مخامخ سو هغو ته يي وويل )) ماته ډيرښه ژوند نه در 

احوال راغلى دى په پلاني ښهركي ډيره ښه مزدوري پيداكيږي انشاء الله خلګ به زموږ سره كمك وكړي (( سهارسو 

 رځي يې منزل وكړ ډيرستړى سول پهد دوو نه درې ښه دي سره ملګري سول او پخپل سفر يي پيل وكړ څوشپې او و 

ګده يې سلاح وكړه چي صبا به منزل نه كوي شپه سوه درې واړه ويده سول ، نجار چي د خپلو ماشو مانو په فكر كي 

ډوب دى خوب نه ورتلى كرار ولاړ سو د خپلي لور په ياد يې د لرګي څخه يوه دانه نانځكه يعني يوه دانه ناوكئ 

پخپل ځاى كي پريوتى خياط هم د يوه اړخ څخه په بل اړخ اوښتۍ ډيرخوب نه ورتلى را جوړه كړه بياراغۍ كرار 

ويښ سو ناڅاپه يې سترګي پر نانځكي ولګېدې پوه سو چي دا كار د نجار دئ سمدلاسه يې يوڅه ټكړې چي درلودې 

رد خو به راكښې هغه يې قيچي او ناوكئ ته يې يوه دانه كميس جوړكړ ،دى هم راغئ پريوتئ د سهارخوا وه زرګ

نستۍ سترګي يې پرناوكۍ ولګيدې دى هم پوه سو چي دې دوو نفرو خپل كمال ښكاره كړ زه پاته سوم زه هم بايد 

څه ناڅه وكړم ده هم پخپل نوبت سره د سرو ياسپينو څخه يو اميل ورته جوړكړ اود ناوكۍ په غاړه كي يې واچوۍ 

په وه تيره سوه سهاردرې واړه د خوبه را ويښ سول چي ګوري يوه بيرته راغۍ او پخپل ځاى كي ويده سو، خيريوه ش

ډيره ښايسته پيغله په جامواو زيور ارّاسته ناسته ده هريوه ددې درو واړوڅخه غوښتل چي دا پيغله پخپل نامه كړي 

 . كرار كرار دوستي په دښمني تبديليږي دعوه ده

 

 سوالونه

  س حق وي ؟اوس تاسي و واياست دا پيغله بايد دكوم ك .1

 اسلامي شريعت په دې باره كي څه ويلي دي ؟ .2

 هغه كس چي په زوره دا پيغله و ځانته غواړي حقه خبره ده ؟ .3

 جوابونه

 . اسلام وايي بايد د پيغلي څخه پوښتنه وسي چي ددې دروكسانو څخه كوم يوددې خوښ وي هغه دي وغواړي .1

 . دوه نفره به شاهدان سي او يونفربه زوم .2

هرهغه كس چي په زورسره دا پيغله ځانته غواړي د اسلام د دين مخالفت كوي موږ شاهدان  .3

يو،پلار،اكا،ماما،وروراو ټول دوستان حاضر وي د نكاح په وخت كي مګر بيا هم قاضي،مفتي ياملا امام دوه نفره 

غه وخت چي ناوي د خپلو شاهدان وناوي ته استوي پوښتنه ترې كوي چي ستاد نفس او مهر وكيل څوك دۍ ؟ ه

قريبانو څخه يوكس انتخاب كړي هغه كس بيا د انجلي وكيل ګرځي او د انجلۍ په عوض خبري كو كه چيري دا 

انجلي پخپله ودې قاضي يا مفتي يا ملا امام ته حاضره سي هيڅ ممانعت د اسلام د نقطه نظره نسته ، خودا چي په 

ضروري خبره ده اوهيڅ موراو پلار د خپل اولاد په بده نه وي روا داره نوپه  اسلام كي شرم ، حيا اود مور پلار احترام

  . همدې خاطر انجلۍ پخپله خوښه يوكس انتخابوي . ضرورنه ده چي هغه يې پلار وي يا نژدې دوست

 اودا خبره بايد د ياده څخه ونه باسو چي د نكاح د تړلوڅخه مخ كي رضايت اود تفاهم خبري سوي وي په دې ورځ

 . صرف انتهاي فيصله كيږي

په نتيجه كي ددې ناوي رضايت شرط دئ . بيله رضايته نكاح نه تړل كيږي اونه يې څوك په زوره سره نكاح كولاى 

  . سي . ځكه په زورسره نكاح تړل حرام دي .بلكه نكاح يې هم نه كيږي

 . د سره څخه غلطه ده هغه كسان چي دا فكرلري چي ګواكي انجلۍ دموراو پلار په رضا وركول كيږ ي

 حق مهر

ډيركلونه مخ كي يوپادشاه وو يوه لوريې درلودل يوه ورځ دې پادشاه قسم وخوړئ )) خپله لوربه ترهغوپوري چاته 

ورنه كړي څوددې انجلۍ په حق مهركي ددې دنياپه اندازه داراي وانه چوي (( كلونه تيريږي انجلۍ غټه كيږي د 

 . ې دا انجلۍ غټه سوه چاته يې وركړه پريږده چي پخپل بخت پسې ولاړه سيانجلۍ مور و پادشاه ته واي

پادشاه قسم خوړلئ وود خپله عهده څخه نه وزي داسي سړى هم نه پيداكيږي چي دومره مالداره او دنياداره وي 

 سو اعلان يېد انجلۍ مور او دوستان ډيرخپه وو اخّريې په پادشاه زور راوړئ چي څه ناڅه وكړي . پادشاه مجبوره 

وكړئ هرهغه كس چي ددنيا په اندازه زما دلور پوره ولور راكړي هغه ته به يې ور په نكاح كړم شرط دادۍ هغه كس 

 . چي دا ولور ومني او بيايې ادا ْ نكړاى سي نود هغه سر به پرې كيږي

طونه ومني پادشاه دې دوو شرطوته هيڅ كس هم نه حاضركيدى يوه ورځ يوسړى حاضرسو چي د پا دشاه دواړه شر 

وخپل ځانته ومنئ سړي اقرار وكړ چي زه حاضريم ددې شرط په اداكولوسره د پادشاه لور ځانته په نكاح كړم پادشاه 

  ورنه پوښتنه وكړه . ستاپادشاهي اومال دولت چيرته دئ ؟

 دى او ياهم د ژونده )) سړي وويل زه نه پادشاهي لرم او نه هم دنيا دولت(( . پادشاه فكر وكړداسړى يا خوليونى

بيزاره سوى ، په هرصورت پادشاه امروكړصبا ته راسه اود ټولوخلقو په مخكي اقرار وكړه ، سړى ولاړۍ اوسهار 

 سباحاضرسو پادشاه خپل وزيران ټوله د شهادت د پاره را ټول كړيوه قاضي القضات د سړي څخه پوښتنه وكړه

 . ړيدئ ددې دنيا په اندازه ولور راوړيدئ ؟ (( سړي اقراروكړهو)) تاددې انجلي دمهرد پاره چي پادشاه حكم ك

  قاضي وويل كمه دئ ؟

سړي دخپله جيبه څخه قرانّ عظيم الشان را وايستۍ دقاضي په مخ كي يي كښيښيودئ اودا مبارك ايّت يې ورته 

 . ولوست

 . لا رطب ولا يا ْ بس الا في كتب مبين

  . اواسّمانوكي مګرپه دې كتاب كي ښكاره ترجمه : نه وچ سته اونه لوند په مځكه

سړي وويل داكتاب ددې انجلي تر ولور په زرهاووچنده دروند دئ قاضي ومنل . او پادشاه ته يې قناعت وركړ. 

سمدلاسه يې نكاح وتړل سول اوسړى چي د قرانّ عظيم الشان لوستونكۍ اوقبلوونكۍ وو د پادشاه زوم سو.د انجلي 

 .وه او انجلۍ هم پخپل بخت ورسيدهمورهم ډيره خوشحاله س

  سوالونه

  قرانّ څه شي دئ ؟ .1

 .وچاته نازل سويدئ اود چاپه واسطه موږ ته ښوول سويدئ ؟ .2

  د پادشاه په ملك كي كم قانون حكم فرماوو؟ .3

  مهرڅه شي دئ ؟ .4

 اودامهر د چاحق دئ ؟ .5

 

  جوابونه

 . قرانّ د الله پاك كلام دئ . 1

  .حمد )ص( ته نازل اود هغه په واسطه موږ ته ښوول سوى دئوحضرت م .2

 .پادشاه مسلمان اوداسلام قانون په ملك كي رائيج وو .3

 مهرد انجلۍ په حق كي بخښنه اوددې خپل حق دئ .4

 .(خاص الخاص)

 لداچي بعضي خلګ د انجلۍ مهراخلي او پخپله رضايې وځانته مصرفوي بل كل حرام دئ كه چيري انجلۍ خپ .5

رضايت وښودئ وهرهغه كس ته چي ددې رضا وي پروا نلري غيرله دې هيڅ كس دا حق نلري حتي كه خاوند )ميړه 

 . ( يې هم وي چي ددې مهر څخه استفاده وكړي

اصلاً په حقيقت كي مهر د نكاح د تړلو په وخت كي په هم هغه ساعت و ښځي ) ناوي ته ( وركول كيږي . اوياهم د 

ل كيږي بيا د هغې خوښه ده چي څه په كوي . اويا يې چاته بخښي . اويايي دخپله ځانه سره ناوي وكيل ته سپار 

 . ساتي

 سا تنه )ج(خداى  د

په تيره زمانه كي يو ډيرظالم پادشاه وو د خلكو وژل ،ژوندي ښخول او په سركي د ژوندي انسانانوميخونه ټكول د 

ژوندانه د معمولي احكامو جزګرځيدلى وو يوه شپه دې ظالم پادشاه خوب وليدۍ اور را روان دئ په بعضو كورونو 

كورونو كي داخل كيږي اوهغه سوځي . سهارسو پادشاه كي د پادشاه ددښمنانو نه ننوزي خود پادشاه د دوستانو په 

جواب  وغوښتل اوډير په قهركي دئ خپل وزيران يې را وغوښتل اود خوب تعبير يې ځني وغوښتۍ وزيرانو علما ْ را 

كيږي چي ستا  ، يوه عالم ورته داسي ځواب وركړ، ))ستا د دښمنانو په قوم كي داسي هلك پيدايې ترينه پيدا كړ

  . ستا قوم به وژني (( به ختموي اوپادشاهي 

پادشاه ددې خبري په اوريدلو سره سم امر وكړددې قوم ټول هغه هلكان دي ووژل سي كم چي دې نه بعد پيدا 

كيږي . همداحكم جاري وساتل سوحتي تردې اندازې چي اويازره كسه هلكان ووژل سول خواصله مدعا يې پوره نه 

ډيره وارخطا وه . ورته داسي تدبير وښوول سوچي يو صندوق دي جوړكړي هلك كړاى سواى . هلك پيدا سو موريې 

دي پكښي واچوي او په درياب كي دې وغورځوي مور يې همداسي وكړه . درياب د اوبو صتدوق راوړئ اوپه داسي 

يره ډيوه كوركي يې دخپل ديوه نهر په واسط داخل كړ چي په دې كور كي هيڅ هلك نه وو زيږيدلئ په دې كوركي 

خوشحالي راغله خودكوردمالك رضائيت نه وو . په هر صورت داهلك لوى سو يوه ورځ يې په بازاركي چكرواهه وې 

ليدل دوه خلګ سره په جنګ اخته دي حتماً يوحق وو بل ناحق . دې ځوان هلك د حق پلوي وكړه او په داسي حال 

دا خبره ددې باعث سوه چي وتښتي اود ملك څخه كي چي اراده يې نه درلودل هغه نا حق سړى ځني و واژه سو . 

فرار وكړي پس له ډيرو شپو او ورځو يو چيري ورسيدئ كه ګوري دوې انجوني د خپلو پسونو سره يوې خواته ولاړي 

دې ځوان ته درد ورغۍ ولاړۍ د څاه دي اونورخلګ دڅاه په كوهي باندي را ټول سوي خپلو رموته اوبه وركوي

ي كړه اوبه يې را وكښلې اود دوو انجونو پسونوته يې اوبه وركړې او خپله بيرته ولاړئ . دادوې څخه يې غټه تيګه لير 

انجوني راغلي او خپل پلارته يې دا نكل وكړئ ددې انجونو پلار ور څْخه پوښتنه وكړه . داسړى څوك وو؟ انجونو 

يوڅخه ولاړه اوځوان يې راوستۍ په داسي وويل موږ يې نه پيژنو . پلاريې وويل ورسئ داسړى راولئ . يوه ددې انجل

 : حال كي چي ځوان ورته وويل

 (( ته دمخه دمخه ځه اوزه به وروسته درپسې درځم څو خلګ بد ګمان ونكړي ))

  . كله چي كورته راغئ ترخبرو وروسته ددې سپين ږيري بوډا چوپان سو اوترلسوكلونوپوري يې چوپاني قبوله كړه

ره سول سپين ږيرئ چي يو ډيرعالم باتقوا او پرهيزګاره سړى ووخپله يوه لور يې ودې ځوان وعده را ورسيده كلونه پو 

 1ته وركړه ځكه دا ځوان هم ډيرامانت داره او پخپل هوډ باندي كلك پابند وو، .....

 سوالونه

 ددې ځوان هلك نوم څه وو؟ .1

 ددې دووانجونو پلارڅه نوميدۍ ؟ .2

  دا ظالم پادشاه څوك وو؟ .3

 اوددې پادشاه دښمنان كم قوم وو؟ .4

 

 جوابونه

ددې ځوان هلك نوم حضرت موسي عليه السلام وو. چي پروردګارعالم د يهودانود لارښووني د پاره اود  _1

  . هغودخلاصۍ د پاره ومصرته وليږه اوددې فرعون په كوركي لوى سو

 .ددې دووانجونو پلار حضرت شعيب عليه السلام و -2

دشاه فرعون وو چي د خدايي دعوه يې كړې وه . څو د خپلي سركښۍ په نتيجه كي په رود نيل كي دا ظالم پا -3

  .غرق سو

ددې پادشاه دښمنان بني اسرائيل ) نني يهودان ( وو.بني اسرائيل د فرعون د لاسه ډير په عذاب وه ځكه  -4

  . پرې كاوهفرعونيانو دا خلګ د خپلو غلامانوپه شكل استعمالول . اوهيڅ رحم يې نه 

نوټ : هغه انجلۍ چي حضرت موسي وغوښته هغه بي بي صفورا وه . ځكه وده ته د خدمت د پوره كولو په صورت 

 كي قبوله سوي وه

 حسد او پښيما ني

ډيركلونه مخ كي يومتدين پرهيزګاره اوصادق سړى وو.ډيرزامن يې درلودل ټوله ځوانان او په ثمررسيدلي وه يودانه 

يې درلودى چي پرپلارډير ګران وو، دا وړوكي ډير هو ښيار او ښايسته وو اكثره به دا لوى وروڼوددې وړوكي ورور 

ماشوم سره كينه او بغض كاوه ، حتي تردې چي يوه ورځ يي يود بله سره مشهوره وكړه راسۍ دا وړوكي بوزو او ورك 

هرڅومره ټينګار وكړ چي داماشوم دئ خا  يې كړو. پلارته راغلل اوددې كشر ورور اجازه يي ځني وغوښتل. پلاريې

  . مخوا درڅخه ورك كيږي مګردوى ورته وويل

)) موږ ټوله ځوانان يو اوغښتلي هيڅوك نسي كولاى زموږ ورور راڅخه پټ كړي (( دمېلې شپې اوورځي وې ټوله خلګ 

چاره وكو ټولو په ګډه  وميلې ته روان وو دوى هم روان سول د ورځي په اخّركي يې سره سلاح وكړه راسۍ دې هلك

هلك راواخيستۍ او په يوه لوى څاه كي يې واچاوه . خپله بيرته كورته راغلل كله چي پلار ځني پوښتنه وكړه هلك مو 

څه كئ ؟دوى ټولو په ګډه ورته وويل هغه خو زموږ څخه ورك سو په دښته كي حيوانانو وخوړي دادي نښانه يې موږ 

سو اوتر ډيروكلو نوپوري يې ژړل تردې اندازې چي سترګي يې ړندي سوي .هلك درته راوړل ، پلار يې ډيرغمجن 

دخداى په رحم اومهرباني سره د څاه څخه را ووتۍ اود يوې قافلي سره روان سومخ په بل ښهر.كله چي ويوه ښهرته 

ۍ . كله چي د ورسيدل نود دې قافلي مشراعلان وكړ چي يوه دانه غلام ) مريي ( د خرڅلاو د پاره موږ راوستۍ د

رانيولومسئله سوه دغلام مرتبه اوقيمت ډير لوړ وختئ . په هرصورت يو مالداره سړي چي ډيرمشهور وو رانيوي 

اوكورته يې بوتلي هلك په كوركي دغلام په حيث كار كاوه دلته په كوركي يوه ښځه پرمينه سوه غوښتل يې ددې 

دا خبره پټه پاته نه سوه دكلي اوكورخلګ ټوله په خبرسول هلك سره دوستي وكړي . خوهلك خپل ځان ځني وساتۍ . 

اوّازه وهري خواته تيته سول . مالداره سړى چي په خبرسوهلك يې په زندان كي واچاوه اوډيركلونه په زندان كي پروت 

يدان ته موو، نه يې پلار وو نه يې مور نه يې خور وه نه يې ورور، بلاخره د زندان نيټه پوره سول اوحقيقت رشتياسو 

راووت د خپل صداقت او رښتينولۍ د وجه څخه د حكومت د ډيروغټو افرادو په قطاركي ودريدئ اوخپل فرمانونه 

 . يي صادرول

دى نو پريږده دلې چي خپله پادشاهي كوي . هلته دده وروڼه اوكورنۍ ټوله د بارانونو د نه كيدلو د وجه څخه د 

ك كي قحطي راغلې وه. هغوى مجبوره سول د نورو وطنو نو څخه غله دانه غذا په كمبود باندي اخته وه په ټوله مل

راوړي په همدې غرض بې خبره ودې ښهر ته راغلل خودا خپل وروريې نه پيژندۍ ځكه ډيركلونه پكښي تير سوي 

وه اوداګمان يې هم نه كاوه چي ددوى هغه وړوكي وروردي دومره غټ سوى وي اودې درجې ته دي رسيدلى وي 

هرصورت داوړوكي ورور خپل وروڼه وپيژندل ډيرعزت يې د دوى وكړخو خپل ځان يې ور و نه ښاوه چي زه هغه  . په

ستاسي وړوكي ورور يم . ودوى ته يې و ويل زه تاسي ته ډيره غله دانه دركوم په دې شرط چي تاسي خپل ټول وروڼه 

ځل ده ددې خپلو وروڼوسره چل وكړ يعني د يوه راولۍ اوراسۍ هغوى هم ومنل او ولاړل ټوله وروڼه را حاضرسول دا

ورورپه خورجين كي يې د سرو زرو جام پټ كړ. كله چي قافله باريدل اعلان و سو چي د پادشاه يوه دانه د سرو زرو 

جام ورك سويدى موږ تلاښي كوو اخّرجام د ورور د خورجين څخه راووتۍ . هرڅومره چي هغوى زارۍ وكړې موږ 

ه خبره في الحال همدغه ثبوت وو ، سلاح اومشهوره پردې سول دكم كس په خورجين كي چي جام غله نه يو،خوثابت

 پټ سويدى هغه بايد د پادشاه ترنظارت

لا ندي و اوسي . همداسي وسول . او نور وروڼه د قافلې سره روان سوه او ولاړل . دلته پادشاه دا خپل بندي ځانته 

ريږه زه ستا هغه ورك سوى وروريم چي په وړوكوالي كي سره جلاسوي وو. را وغوښتۍ او پوه يې كړ چي ته مه وي

بيايې دخپل پلار پوښتنه ځني وكړه او بيايې امر وكړ چي دوى ټوله دې راوستل سي ، كله چي پلار د خپل ورك سوي 

ماني پښيزوي اطلاع واوريدل ډيرخوشحاله سوټوله كورنۍ راغلل اودده وروڼو پرخپل پخواني اعمالوباندي سخته 

 . وښودل اود خپل ورورمهرباني يې دقدر وړ و بلل

 

 سوالونه

 داپرهيزګاره اومتدين سړى څوك وو؟ .1

 ددې وړوكي ورور نوم څه وو؟ .2

  دغلامۍ په بڼه كي چارانيوئ ؟ .3

  دا ښځه چي پردې غلام مينه وه څه نوميدل ؟ .4

 څوك وو؟دهغه كس په خورجين كي چي د سرو زرو جام پټ سوهغه  .5

 

 جوابونه

  متدين اوپرهيزګاره سړى حضرت يعقوب عليه السلام وو .1

  .ددې وړوكي ورور نوم حضرت يوسف عليه السلام وو .2

 . دغلام په بڼه كي عزيز دمصرچي دهغه وخت دحكومت لوى غړي وو را نيوي .3

 دا ښځه چي په حضرت يوسف عليه السلام مينه وه .4

يوسف عليه السلام اخلاق اوښايست دومره زيات وو چي بي بي زليخا ونه سواى كړلاى  بي بي زليخاوه . دحضرت .5

  . خپل توان اوطاقت پټ كړي. لطفاً دا قصه په قرانّ شريف كي ولولي

په خورجين كي د سرو زرو دجام سړى د يوسف كشرورور بن يامين وو.په دې خاطر يې جام د خپل ورور په  .6

پل وروردلې د خپله ځانه سره وساتي او ټوله معلومات د خپل كورځني و پوښتي . خورجين كي پټ كړي څودا خ

  اوځانته بهانه پيداكړي څوخپل پلار او ټوله كورنۍ مصرهغه ځاى ته چي دى پكښي حكومت كوي راوغواړي

 نوټ : حضرت يوسف عليه السلام په وړكتوب كي خوب ليدلى وو. يوو لس ستوري اوسپوږمۍ وده ته سجده كوي

. كله چي سهارسو نوخپل خوب يې خپل پلارته ووايه . پلار يې ورته وويل زويكه دا خوب به هيڅ چاته نه وايې . ځكه 

 . پلاريې پوهيدى چي ددې هلك څخه پيغمبرجوړيږي . اوخلګ حتماً ورسره كينه اوعداوت اخلي

 حق اوعدا لت

په درلود لوسره شهرت درلودئ. يوه ځل درې سره  په يوه زمانه كي دري تجاران وه . هريوه دخپل كسب اوكمال

دمالونو د رانيولو په خاطر په تجارت باندي وتلي وه ، په يوه ښاركي اوسيدل څودمالونو د را نيولو په هكله معلومات 

حاصل كړي . ناګهانه يوه ورځ ديوه ساحرپه ليدو سره چي دخپل جادو په اظهار باندي لګياوو مخامخ سول ، ددې 

رپه عجائبو صحنو سره چي دخلقوپه مخ كي يې اجرا ْ كول متحيرګرځيدلي وه او هميشه به يې په دې باره جادوګ

كي يود بله سره خبري كولې د هريوه دا خوښه وه چي ددې علم زده كړه وكړي اوخپل ځانته اسّانتياوي برابري كړي 

به داعلم زده كووهغه وو چي يوه ورځ درې .دوى ټولو په ګډه سره يوه ورځ دا فيصله وكړه چي ددې جادوګر څخه 

واړه جادو ګرته راغلل اوخپل حال يې ورته ووايه ، جادوګرهريوه ته ددوى تحفه وركړه يعني يوه ته يې يوه دانه 

  .قالينچه وركړه ، بل ته يې يوه دانه هنداره وركړه او بل ته يې يوه دانه سيب وركړ

اندي به كښينوستل نوهري خواته چي به يې زړه سوهغې خواته به يې پرواز دقالينچه ښه والى داوو چي په قالينچه ب

كاوه . د هنداري خوبايي داوه كله چي به يې په هنداره كي وكتل نودخپلي خوښي ځاى به يي پكښي كي ليدۍ . 

 دسيب خوبايي داوه كله چي به دناجوړۍ په وخت كي چاخوړلى واى نو دناجوړۍ څخه به راګرځيدۍ او ترډيره

عمره پوري به ژوندى پاته كيدي . يو ورځ هغه كس چي دهنداري مالك وود جهان ننداره كوله وې ليدل چي په يوه 

ملك كي يو پادشاه دئ دهغه لورډيره سخته ناجوړه ده ددې پادشاه همدايوه دانه لوروه ډيره پرګرانه وه اعلان يې 

داخپله لور ورته په نكاح وركوم خپله نيمه پادشاهي  وكړ هرهغه طبيب چي زما دلورعلاج وكړي زه علاوه پردې چي

هم ور سره وركوم . ددې تجارانودا تجارت خوښ سواودرې سره په قالينچه باندي په داسي حالت كي كښينستل 

چي په ډير شوق سره وهغه ښهر ته روان وه . كله چي وښهرته داخل سول نودغه يوه دانه سيب يې دې انجلۍ ته 

و روغ رمټه سول . اوس پادشاه حيران دى چي داخپله لور وكوم كس ته وركړي . پخپله دادرې وركړ. هغې وخوړا

واړه تجاران هم سره بې اتفاقه دي ځكه هريوددوى په دې باندي رضا دي چي د پادشاه لور وغواړي . اوس تاسي 

  قضاوت وكړئ داانجلۍ دكوم كس په نكاح كي راسي

 . قالينچه نه واى موږ به دلته څنګه راتللو؟ يعني زما حق دئ قالينچه وا لا وايي كه چيري دا .1

هنداري وا لا وايي كه چيري داهنداره نه واى څنګه به دې ځاى ته زموږ فكررارسيدلئ واى اوڅنګه به پرې  .2

 . خبرسوي واى ؟ اصلاً دا انجلي زما په حق ده

 ته روغه رمټه ګرځيدلي واى ؟سيب وا لا وايي كه چيري داسيب نه واى داانجلۍ به څنګه بير  .3

راسئ چي قاضي ته ولاړسو اود شريعت له رويه ورڅخه پوښتنه وكړو ايّا د اسلام مقدس دين په دې باره كي څه ويلي 

  . دي

 . قاضي په منځ ددې درو تجارانو كي دا فيصله وكړه

 . دقالينچه تجارخپله قالينچه لري .1

 . اودهنداري تجارخپله هنداره لري .2

  . دلته يوازي د سيب تجار په خپل حق ونه رسيدۍ .3

ځكه ددې تجارسره خوسيب هم نسته بايد داانجلۍ دسيب په حق كي د تجارسره په هغه صورت نكاح كيږي چي 

د انجلۍ رضائيت هم حاصل وي ، د انجلۍ رضائيت ځكه حاصل وو چي هغه د سختي نا جوړى څخه خلاصه سوې 

 . په ژوندني دمړي حالت بيانوي( وه ) په بستر پروت مريض هم

 . اوكه يې رضانه وه نودسيب عوض بايد وركړي . رضاخويې ده ځكه الله پاك د تدريجي مرګ څخه وساتل

 ظلم او ستم

په تيره زمانه كي يوداسي ظالم پادشاه وو چي ډيرخلګ ځني په عذاب وه د ظلم حد اولړۍ تردې اندازې پوري 

تصورنسي كولاى ، بندي خانې د بنديانوډكي وې په شاقه كارونو كي  رسيدلي وه چي هيڅ كس يې هم

دمظلومانولاسونه او پښې تڼاكي سوي وې د رعيت اقليت د پادشاه د ظلم له لاسه د ژوند په ډيرو سختو كړاوونو كي 

ملي به يې عد مرګ په انتظار وه . لنډه داچي دې ظالم پادشاه دخپل زړه په خوښه دستورالعملونه جاري كول اوهغه 

كول ددې پادشاه په رعيت كي يوه وړه ډله وه چي د پادشاه قاعده اوقانون ته نه تسليميدل . پادشاه هم په هره 

اندازه ظلم چي د لاسه كيدۍ صرف يې كړي خو كمه فايده يې ونكړل . بلاخره پادشاه مجبورسو وخپلو پيروانانو ته 

وكيندۍ او جوړ يې كۍ. د پادشاه امر تا ْ ميل سو خندقونه  يې امر وكړچي د ښهر د باندي لوى لوى خندقونه

وكيندل سول ، بيا پادشاه امر وكړ چي دا ټول خندقونه د لرګيوڅخه ډك كړي ، داكارهم وسو ، بيايې امر وكړ چي 

،  ۍاور ورته ورته كړي ، داكارهم وسو ، بيا يې امر وكړچي دخندقونوپه كناروكي زماد ناستي د پاره تختونه جوړ ك

داكارهم وسو، بيا يې امر وكى زما مخالفين ټوله گرفتار راټول كۍ ، داكار هم وسو .پخپله ولاړى په تخت باندي 

كښي نستۍ اوامر يې وكى چي زما مخالفين راولى اوپه دې اور كي يې واچوى ، همداسي كيدل هريو كس چي به 

ه كيدئ به ، خبره دې اندازې ته ورسيدل چي هيڅ اورته اچول كيدئ نو پادشاه به په قهقهه سره خندل اوخوشحال

څوك پاته نه سول بغير د يوې ښځي نه چي خپل زوى يې په غيږ كي نيولۍ ووهغه هم په دې خاطر چي ګواكي د 

پادشاه زړه ددې ماشوم په خاطر وسوځي او ما خوشي كړي ، كله چي د اورڅنډي ته نژدې سول ښځي وغوښتل چي 

نه ددې ماشوم هلك د خولې څخه داسي يو ږغ راووتۍ )) ځان واچوه داځاى ډير بهتره فرياد و باسي خو نا ګها

  . اوګلستان دى مه ويريږه .(( داماشوم اومور دواړه ددې كوهي و اورته ولويدل اود شهادت جامونه يې نوش كړ

 . اوس ستاسي څخه پوښتنه كوم

 ددې قصي نه مو څه زده كړه ؟ .1

  ريدلې ده ؟ايّا داقصه مو چيري او  .2

 د پادشاه مخالفه ډله څوك وه ؟ .3

  پادشاه اودهغه ډله څوك وه ؟ .4

 جوابونه

ددې قصي نه موږ دانتيجه واخيستل چي دانسان سره په دې اندازه ظلم او ناروا د انسانيت د چوكاټ څخه وتلى  .1

 . كاردى ، اوركي سوځول دمځكي پر مخ د پروردګارعالم د اوامرو سره مخالف دى

 دا قصه دقرانّ عظيم الشان په صفحاتو كي داصحاب .2

 . الا خدود په نامه موجوده ده

 . د پا دشاه مخالفه ډله د هغه وخت مسلمانان وه .3

 . پادشاه او د هغه ډله داسلام ضد) كافران ( وه .4

 و عملايمان ا

ونه په خدمت كي تيراوه ،راز، رازتكليف په تيره زمانه كي يوډيرپوه هوښياراوصادقه سړى ووخپل ټول عمر يې د خلقو

يې و ګالل په ډيرو مصيبتونوكي اخته سو ولي د خپل عظم اوارادې څخه يوه زره هم ستومانه نسو ټوله خلګ يوې 

خواته وه دى بلي خواته وو. يوه ورځ چي خلګ ټوله دجشن په ميله اخته وه خوشحالۍ يې كولې دا هوښيار سړي 

شاه و حرم سراى ته ورننوتۍ څه چي يې د لاسه كيدل هغه يې وكړه په قصدسره يې ټول خپله ملا و تړله اود پاد

سامانونه ورته مات كړل خپل تبريې هم هلته ځوړندكړاو بيا ترې را ووتۍ كله چي پادشاه اود هغه ملګري بيرته وا 

د خپل شان  پريوتۍ او پس سول وې ليدل چي هرڅه په بل مخ باندي اوښتي دي دا كارد پادشاه د پاره ډير ګران

زم ونه ګڼل امر يې وكړ چي دا شخص دي پيدااو ونيول سي ،څوپخپله سزا باندي ورسيږي ټولوخلقو رايي لا  سره يي

وركړي چي داكار ددې يو سړي له لاسه سوئ دئ ، پادشاه چي ډير په غصه كي وو امر يې وكړ چي دا سړى ژوندى 

اود اورڅخه ژوندى بيرته را ووتئ خلګ ټوله حيران وه كارونه د خداى وسوځۍ ،همداسي وسول خوداسړى مړ نه سو 

)ج( دي په يوه مځكه كي چي څلور خوايې غرونه وه او وچ ميدان وو د اوبو اثّارهم نه ليدل كيدئ د خلګو تګ راتګ 

 يره سولهم په دې لاره چنداني نه وو ددې صادقه اوهوښيارسړي پرې ګذر راغى دلته ده خپله كډه واړول شپه ت

سهارد ژوندانه د كار و بارد پاره وخوځيدئ او ولاړئ پرور دګارعالم په هم دې وچ ډاګ كي ورته زوي وركړمور يې 

وارخطا سول د خپلي كږدۍ څخه د باندي را ووتل غوښتل يې چي څوك پيدا كړي او ورڅخه كمك وغواړي خوكاميابه 

 . نه سول

خپلي كږدۍ په لور ولګيدي چي پرسر يې ټپوسان اتڼ كوي وارخطاسول  د بيرته راتللو په وخت كي د ليري سترګي د

او په منډه منډه يې دخپلي كږدۍ په لور را ودانګل كله چي را ورسيده وې ليدل د اوبو چشمه غيبي پيدا سويده 

ډيره خوشحاله سول اود خداى شكر يې وايستۍ ، ددې صادقه سړي عمرټوله په تكاليفو كي تيرسويدئ خود خپل 

عزم او ارادې لاره يې ددې حوادثو په مقابل كي هيڅكله بدله نه كړه حتي تردې اندازي چي يوه شپه يې خوب 

وليدئ چي دا خپل زوي وژني ځان يې چپ ونيوى بله شپه يې بيا خوب وليدى بيا يې خپل ځان چپ ونيوى په 

 . دريمه شپه چي يې خوب وليدى نو دا خپل زوي ته يې وويل

ادغه درې شپى خوبونه ليدلي دي چي تا به قرباني كوم ، ستا څه خيال دى دې خپل زوي ورته په اې زويكه م ))

 . داسي حال كي چي لا ځوان سوي هم نه ووداسي وويل

بابا جانه څه چي ستاخوښه وي هغسي وكړه خيرشپي ورځى دي تيريږي يوه ورځ پلارداتصميم ونيوئ چي داخپل  ))

پاكي جامي واغوستى سترګي يې ورته توري كړې او يوه دانه رسۍ يې دځگانه  خوب به عملي كوي پخپل زوي يې

سره را واخيستل پلاراو زوى دواړه دكوره څخه را ووتل يوڅه منزل چي يې وكړ يو غماز جادوګر په لاره كي پيدا سو 

ه ر ته يې ږ غ كړ او داخبر او دا هلك ته وايي : )) مځه ددې خپل پلارسره تاوژني (( هلك  چي داخبره واو ريدل خپل پلا 

 : يې ورته وويل

  . پلار يې په ځواب كي ورته وويل

)) غوږ مه پرنيسه به ډبره يې ووله (( چي څه مخ كي لا نه وه تللي بيا يو بل غماز جادوګر راپيدا سو او دې هلك ته 

يوبل غماز ددريم ځل دپاره بيا يې هم هغسي وويل هلك بيا خپل پلارته وويل پلار يې بيا ورته وويل په ډبره يې ووله

 .پيداسودهغه سره هم هم هغسي رفتار وسوكم چي دمخكني دوو نفرو سره سوئ وو

  . قصه به را لنډه كواودخپلوسوالونو ځوابونو ته به ځان تيار كړو

  دا نيك عمله اوصادقه سړى څوك وو؟ .1

  څه يې غوښتل اودښمن ورسره څه وكړه ؟ .2

  صادقه سړي خپله كږدۍ پكي ودروله څه نوميږي ؟ هغه څلورلاره چي دې .3

  هغه څلورلاره كي چي ددې صادقه سړي زوى پيداسو نوم يې څه شي دئ ؟ .4

  دې لاره كي اوبه څنګه پيدا سوې ؟ .5

  كله چي پلاراو زوى دواړه دكوره څخه ووتل په مخ كي ورته څوك راغلل اواصلي نومونه يې څه دي ؟ .6

 

 جوابونه

 .عمله سړى حضرت ابراهيم عليه السلام وو دانيك .1

غوښتل يې دخلقودمنځه څخه خرافات ليري او د وحدانيت قانون رايج كړي خو جاهلانوغوښتل دى و وژني او  .2

 . په اوركي يې وسوځي

  هغه څلورلاره د نننى كعبه مركز دۍ ) مكه معظمه په همدې څلور لاري كي ابّاده سول .( .3

 . ماعيل عليه السلامنوم يې حضرت اس .4

دحضرت اسماعيل عليه السلام د ژړاپه وخت كي چي خپلي پندي يې په مځكه مښلې رب العزت ددې حركت  .5

پواسطه د اوبو چشمه پيدا كړه كله چي دده مور را ورسيده د ډيري خوشحالى څخه يې د ريګو ديوالونه د اوبوپه 

  به دابّ ضم ضم پنوم باندي مشهوري ديڅنډه كي ودرول او دايې ويل ضم ، ضم ، اوس دا او 

دحضرت ابراهيم عليه السلام اوحضرت اسماعيل عليه السلام په لاره باندي دعزازيل اولاده ) شيطانان ( دحضرت  .6

اسماعيل عليه السلام ومخ ته په درې ځايونو كي راښكاره سول داسماعيل د پلارپه وينا )حضرت ابراهيم عليه السلام 

وله اوحضرت اسماعيل عليه السلام هم داسي وكړل نو هغه درې ځايونه ترنن پوري مسلمانان د حج د په ډبره يې و 

فريضه د ادا ْ كولو په غرض چي ودې ځاى ته رسيږي په وړو دانو د شګوسره د وهلو دا فريضه ادا كوي اودغه د 

ه لام قبول سوى عمل د ستايني پشيطان پنوم په نخښه سوي ځايونه ولي اودحضرت ابراهيم او اسماعيل عليه الس

 . غرض تائيدوي

 حج ا كبر

ډيركلونه مخ كي درې كسان سره يوځاى سول غوښتل يې دپاك پروردگارعبادت وكړي څووكولاى سي خپل ځانونه 

دمتقي او پرهيزګاره بندګانودجملې څخه وشميري . په همدې غرض درې واړه دښهر څخه دوتلوپه مبناباندي په 

سره بريالي سول خپلي جامي يې كت كړې د سفرموزې يې په پښوكړې اوخپلي راټولي سوي پيسې يې  تصميم نيولو

ديوې سپكي بسترې ) بړستن ، بالښت اوكورپچې ( سره ټينګي وتړلې ، دخپلو دوستانو سره يې دخداى په اماني وكړه 

  . اومخ پرقبله باندي يې خپل سفرشروع كړئ

هل ترڅوچي په يوه دښته كي دشپې د تيرولود پاره سره ډيره سول ، ددوى داعادت ډيري شپې اوورځي يې منزلونه وو 

ووچي دورځي به يې منزل واهه ولي دشپې به چيرته دخپلي ارّامئ اوكرارئ په غرض سره راغونډيدل اوشپه به يې 

ل نه وه په دې په شكتيروله سهاردلمانځه څخه وروسته به بيا په خپل سفرسره روانيدل ، داځلي شپه د پخوانيو شپو 

 : شپه كي يوه عجيبه پيښه وسول چي هيڅ كس ددې واقعې يوتصويرهم په ذهن كي نه درلودى ، هغه داسي

يوددې دروكسانو څخه په نيمه شپه كي دخوبه راپورته سوڅو دخپل خداى عبادت وكړي كه ګگوري دليري څخه 

سوچ وكړ چي دابه څوك وي ورته ثابته نسول د اور شعلې رامعلوميږي نوموړي شخص چي هرڅومره دځانه سره 

ځكه نو دمعلومولود پاره را رهي سو څودغه اورته خپل ځان ورسوي اومعلوم كړي چي داڅوك دى ، كه چيري هغوى 

هم دسفركسان وي نو ورسره به يوځاي سي اوكه داحالت نه وي نوبايدپوه سي چي په دې نيمه شپه اودښت بيابان 

رارهي سو پس له څه ځنډه راورسيدئ د اورځاى ته كه ګگوري چي يوه سپين غواړي ؟كي داخلګ څوك دي اوڅه 

سري بوډاښځه ناسته ده ورسره درې څلورماشومانان ويده پراته دي اودې سپين سري ښځي ديګ باندي كړيدى لا 

  ندي اوربليږي

  مسافرسړي ځني پوښتنه وكړه ؟

ديګ كي اچولي دي ؟ سپين سري ښځي چي خپل ټول حواس  اې ادې په دې نيمه شپه كي څه كوې اوڅه دي په دې

دلاسه وركړي وه اودلوږي څخه ډيره په تنګ راغلې وه داسي وويل : څه موكوې وروره ځه خپله لاره وهه ، ته په دې 

  شپه كي څه كوې انسان يې كه پيرى ؟

 ستاسره مخامخ كړم . پس له سوالسړي په جواب كي ورته وويل : والله انسان يم دعبادت دپاره راوتلى يم قسمت 

  . او جواب نه دسپين سري ښځي باور وسو ورته يې وويل

داماشومان زمالمسيان دي الاهي تقديراتوزمازوى راڅخه واخيست يتيمان ماته پاته سول نورنودخوړلود پاره څه پاته 

رارهي كړه ځو بل كلي يا ښهر ته نسول په كلي اوكوركي هم چا راسره دغريبۍ له امله كمك ونسوكړلاى ما ماشومان 

چي ځان ورسوو، مجبوري ده بله هيڅ چاره نلرو ، څوشپې كيږي دلوږي څخه حركت نسو كولاى ، داماشومان راته 

او تير ويستلو په مبنا باندي دا ديګ ژاړي او راڅخه يوه ګگوله ډوډۍ غواړي زماپه وس كي بل څه نسته د درواغو

نه په ديګ كي څوداني ډبري دي ماشومان غولوم ، ورته ويلي مي دي تاسي ته حلوا ما په اورباندي ايښۍ دى اودن

 . پخوم ټول دادي دژړااولوږي له امله ويده پراته دي چيرته حلوا ، چيرته خوراك

دمسافرسړي په زړه كي دومره لوى رحم اومهربانئ ځاي ونيوئ چي ترخپل هرڅه ورتيرسو يعني بيرته خپل ډيره 

چي څه خواړه او پيسې يې درلودې هغه يې را واخيستل او بيرته دې سپين سري ښځي ته راغئ اوټول ځاى ته راغلى 

 . يې ورته وركړل

دخپل عزم اوارادې څخه يې هم صرف نظروكړځكه دده د پاره دسفرازوغه هيڅ پاته نسول . چي سهارسوخپلو دوو 

چي زه نورسفرنسم كولاى ستاسي دي په مخه ښه انډيوالا نوته يي هيڅ ږغ هم ونكړ خوصرف دومره يي ورته وويل 

سي د خداى )ج( څخه درته دكاميابه سفرغوښتنه كوم اوبيرته مخ په شا دكورخواته راوګگرځيدئ . پخپل 

روزګاراوعبادت لګيادئ چي څه موده پس دده دوه ملګگري بيرته دسفرڅخه په كاميابه ډول را ورسيدل 

  . كولېډيرخوشحاله وه اويودبله يې مباركئ ور 

ده ته يې هم مباركي ويل چي ستا عبادت هم دخداى )ج( په درباركي قبول سواوهرچيري اوّاز راتللى چي ستا عبادت 

قبول دى، ددنيا د نورو ملكونوڅخه چي خلګ دعبادت د پاره راغلي وه ټولوته دا عبادت د اووو كرتوعباداتو په 

اك داصلي متقيانو دجملې څخه وشميرل سوې . اوس نو شكل قبول سو ، ستادي بياهم مبارك وي ځكه دالله پ

  ويونكوڅخه داپوښتني كوم

 

 داعبادت په كوم نوم سره ياديږي ؟ .1

  دهفتې دكومي ورځي سره برابردئ ؟ .2

 ؟په داسي عبادت كي څه ګټه ده .3

 

 جوابونه

 . داعبادت حج اكبردئ .1

 .دجمعې دمباركي ورځي سره .2

 . ااواخرت ګټه پرته دهپه داسي عبادت كي ددني .3

اصلاً په داسي عبادتونو كي دپروردګارعالم رضايت هم شامل دئ . هغه كس چي درب العزت پربندګانو رحم كوي 

پرورد ګارعالم هم پرهغه رحم كوي . دقرانّ عظيم الشان په صفحاتو كي پروردګار فرمايي )) هغه څوك چي پروردګارته 

ه نو پروردګارعالم به هغه ته اضافه ترهغه څه وركړي كم چي شخص وده ته قرض ) پور وركوي په احسن صورت سر 

وركړيدي ) الله ته ( . (( په دې ځاى كي بايد موږ پوه سو چي الله پاك وقرض ته احتياج نه لري ،دلته دقرض څخه 

كرڅخه نظر او ف مقصد د پروردګارعالم هغه بيچاره اوضعيفه انسانان دي چي بايد اغنيااو ماړه خلګ داكسان د خپل

ونه باسي . اضافه پر زكات ددې ناتوانو اشخاصود اقتصادي حالت د ښه والي د پاره هم بايد نيك نظر ولري . ددې 

خبري د ثبات د پاره همدا د قرض حسنه وركول دي ياخو خيراتونه اودصدقي جاري ساتل د هرهغه مسلمان وظيفه 

خلګ بيا داسي وايي چي زه خوهيڅ نلرم هغه پلانكى وګوره زما  ګڼل سويده چي دمالي وضع حالت يې ښه وي . ځني

اودهغه دمځكي اواسّمان ترمنځ فرق دى . حال داچي داخبره صحيح نه ده ځكه هركس بايد دخپل توان اوقدرت په 

اندازه دغريبانو سره مرسته وكي . دده په دې حركت سره به نه يوازي د پرورد ګارعالم رحم او عطوفت ډير سي 

كه د خپل هم نوع سره به يې هم اخلاقي اوانساني كمك كړئ وي . په نتيجه كي به دجامعې څخه فقراو بد بختي بل

 . له منځه ولاړه سي

  

(c) ketabton.com: The Digital Library



26 
 

Download from: ketabton.com 

 پيدا يښت

يوه پرهيزګاره سړي يوه دانه سيب په داسي حالت كي وموندى چي غوښتل يې دلمانځه دپاره پاكي اوسترګي وكړي 

غوښتل لاس اومخ پريمنځي يوه دانه سيب اوبو پرسررااخيستي وو ، نوموړي هغه هغه . وياله چي نوموړي سړي 

راواخيستى اويوه حصه يي ځني وخوړل ناڅاپه په فكركي ورته ولويدل چي داخوحتمادًكم بل شخص مال دى اوماته 

 حرام دى . سمدلاسه دهمدې ويالې په څنډه رارهي سو غوښتل يي چي دسيب دلويدلومبداء معلومه كي ،

داوبولښتى ديوه باغ څخه چي دسيبو درختي پكښې وې تيرسوي وو، نوموړي شخص دباغ دروازه پيداكړه اوباغبان 

ته يي دنيمگي سيب قصه وكړه اوورڅخه وي غوښتل چي دانيم سيب ورته وبخښي، باغبان چي هم يو پوه او صادقه 

 . دوستي وكړي نو ورته وې ويل سړي وو پوه سو چي دا شخص ډير په ځاي رسيدلى سړى دى بايد دده سره

 . داسيب په يوه شرط بخښم چي ته به هم زماغوښتنه منې

 نوموړي ورته وويل . څه غوښتنه لرې ؟

  ايّازماپه واك اواختياركي ددې غوښتني امكانات سته ؟

 نكاح سره اخلي باغبان ورته وويل هو ، زمايوه لورده چي هم ګنګى ده ، هم كڼه ، هم ړنده ده هم شوټه ، دابه ته په

.سړى چي هم مجبوره وو ويي منل په دي خاطرچي خوړل سوي سيب ورته حلال سي . دواده شپه سول نكاح وتړل 

سول خلګ خبرسول كله چي پرهيزګگاره سړي ترمراسمو وروسته خپلي خوني ته ولاړى كه ګگوري يوه ډيره ښايسته 

راتلل دپرهيزګاره سړي دانتظارڅخه ليري خبره وه نودخپلي  اوځوانه انجلي دده په انتظارده ، د داسي حالت منځ ته

كوټې څخه بيرته راووتى اوخپل خسر) باغبان ( ته راغي اوورته وې ويل )تاخوزماسره بل رنګه وعده كړې وه اوس 

 خودابل څه وينم خسريي ) باغبان ( ورته وويل داهم هغه انجلي ده چي ماتاته ويلي وه ، ړنده په دې معني چي هيڅ

 . نارينه يي بيله تا څخه پخوانامحرم نه دى ليدلى

 . ګنګگه په دې معني چي دهيڅ نامحرم سړي سره يي خبري نه دي كړي

  كڼه په دې معني چي دهيڅ نامحرم سړي اوّاز يې نه دى اوريدلى

 . شوټه په دې معني چي دخپله كوره څخه يي دباندي قدم نه دى ايښى

نه هلك پيدا سو ، داهلك دوړكوالي څخه ډير هوښيار اوذكي وو دتعليم اوزده په هر صورت ددې ښځي څخه يوه دا

كړي سره يي ډيره علاقه درلودل كله چي لوى سودخپل وقت اوزمان دډيرو لويواونامتو شخصياتو دجملې څخه 

وري پ وګگرځيدى دخپلو ښواخلاقو او پوهي په درلودلو سره يې ډيرخلګ دخپل ځان په شاوخواراټول كړل ځكه ترنن

  ددې سړي دپوهي درناوي كيږي اوپه درنده

 سترګه كتل دمسلمانانودډيروخلګوله خوا وظيفه ګڼل سويده ،

  اوس نو تاسي وواياست

 

 سوالونه

  دسيب خوړونكي څوك وو ؟ .1

  ددي ښځي څخه كم هلك پيدا سواو نوم يي څه وو ؟ .2

 

 جوابونه

  حنيفه پلاردىدسيب خوړونكي ثابت رحمت الله عليه دامام ابو  .1

ددې ښځي څخه حضرت نعمان ابن ثابت پيداسو، چي دژوندانه دلوړو اومعتبرو اشخاصوپه قطاركي ځاي لري  .2

 . او نوم يي امام اعظم صاحب يا امام ابوحنيفه يانعمان ابن ثابت دى

صاحب،امام  ضروري خبره سربيره پرامام اعظم صاحب ، امام شافعي صاحب ، امام جعفر صادق صاحب،امام مالك

احمدصاحب ، امام حنبل صاحب او نورټوله امامان زموږ د مقدس دين ) اسلام ( دسپيڅلو اساساتومفسرين دي چي 

زموږ د سترګو تور اود تاريكى څراغان دي ، خود بعضي خود پرسته او شخصي اغراضو په واسطه دكفراوالحاد په 

تري زموږ د مسلمانانو په منځ كي يو ناوړه ناورين دي  كه نې مكمله لارښوونه ددې محترمو علماووتر منځ توپيراو بر 

 په حقيقت كي ټوله ديوه بڼ ) قرانّ( دباغ بلبلان دي .هيڅ

يوه ددې امامانو نه دي ويلي چي زماقاعده اوقانون صحيح دى اوددې نورو خلګو ادعاوي اولارښووني غلطي دي . 

 . كړيدي دهغو هيڅ ګناه نه ده داچي خلګو پخپله خوښه هريوددوى څخه خپل رهبر جوړ

پرموږ ديوه صادقه مسلمان په حيث دافرض ده هغه مقدسي لار ښووني چي داسلام يعني قرانّ په مطابق زموږ دلار 

ښووني دپاره دديني علماوو په واسطه روښانه سويدي پخپل قضاوت سره مطالعه اوترتطبيق لا ندي ونيسو نه داچي 

 .محترموعلماوو باندي اعتراض وكړوپه ډول ډول بهانو سره په دې 

 لاد نيمګړ تيااو  د

په تيره زمانه كي يوتجاروو ډيرمال اوشته يي درلودل ، مزدوران مينځياني اوكارګگران يي په خدمت كي شپه اوورځ 

ولاړوه. .... دپروردګارعالم نعمتونه ډيردي .خوددې تجارپه ژوندكي هم هيڅ كمى نه وو ، هميشه به يي زكات 

وركاوه ، خيراتونه به يي كول ديتيمانو اوبيوزلا نواحوال به يي هركله ترخپل نظرلا ندي نيولى وو، كله كله به بندي 

خاني ته تلئ اود بنديانو د پاره به يي هم خوراكونه اوجامې تيارولې ، د ظلم اوستم ډير زيات مخالف وو، خپل ځان 

غريبانو وروڼو سره مصافحت كاوه د غريبانو او معتبرانوترمنځ يي هيڅ يي تر نورو لوړ نه ګاڼه اوهميشه به يي د خپلو 

توپير نه كاوه ، د بيوزلا نوسره يي ناسته ولاړه خوښه وه اكثره به د هغو سره د ډوډۍ خوړلوپه وقت كي يوځاى ناست 

ه تلي ريضدارانوكورونو توو، دايي نه ويل چي زه دنيا داره يم د غريبانو سره څنګگه ناسته ولاړه وكړم ، هميشه به د م

اود مريضانو عيادت به يي كاوه د هغوسره به يي مالي مرسته هم كوله ، لنډه دا چي ددنيا ټوله ښي ګڼي پرده باندي 

ختمي وې ، څوداني مسجدونه يي جوړ كړي وه لمونځونه به يي په جمع سره كول اودعلماوو به يي ډيراحترام كاوه 

نه رانيول اودخپل استعداد په اندازه به يي دخپل علم په زياتولو كي هيڅ دريغ نه ددوى د پاره به يي علمي كتابو 

 . كاوه

له بده مرغه يوازنى كمبود چي د ده په كوركي ووهغه داوو چي زوى يي نه درلودى ، هركله به خلګگوورته ويل چي 

يي پخپل هغه اوله نكاح پوري ځان دوهمه نكاح وتړي څوالله پاك ورته اولاد وركړي ، د ژوندانه تر ډيرعمر پوري 

مربوط ګگاڼه اوصبريي كاوه، خود ژوندانه په تيريدو سره مجبوره سو يو بل واده وكړي همداسي وسول حاضرسو 

 . دوهمه نكاح وتړي

پس له څه مودې الله پاك ورته يوه دانه زوى وركړي ،ډيره خوشحالي سوه خيراتونه وويشل سول اود هلك په پيدا 

تجارطبيعت هم راسته سو خو قضاء فلك ورته ډير عمر ورنكړ اود خپل زوى زلمي توب يي ونه ليدى په  كيدو سره د

حق ورسيدى ، مخ كي له دې چي په حق ورسيږي د خپل زوى پالنه يي دلمړني ښځي په اختيار كي وركړه ځكه هغه 

يي حاصل كړي وي داهلك يي دخپلي يوازي وه اود اولاد اميد يي نه درلودى نو په همدې خاطر چي د هغې رضائيت 

ميرې په نامه كړ څوخلګ داهلك ددې د زوى پنوم وپيژني ، خپله موردې لكه دايي غوندي پالنه وكړي ، داځكه 

  . چي كيداى سي ودې ته الله پاك نور اولادونه وركړي اوبيا به يي ارمان وخيژي

ي ددوستى ځاى ونيوي ، زكات اوخيرات ورك سو ، د تجارترمرګ وروسته اولنى حالت پاته نسو ګډوډي اوبې اتفاق

صدقه اود بيوزلا نو پالنه ختمه سوه بل كل حالت داسي بدل سولكه چي يو تعمير را چپه سي او د ابّادۍ پرځاى 

 .خرابي معلومه سي

همداسي وسوه څوكاله وروسته ددې دوو بنو ترمنځ هم جګړه شروع سوه اود جدايي نعرې خپرې سوې هري يوې 

تل چي خپله حصه زياته وښي خصوصادَدې زوى پرسر دعوه ځكه ضروري وه چي دې هلك دخپل پلارميراث په غوښ

 . مكمله توګه اخيستلاى سواى ځكه نو ميرې ويل دا زمازوى دى اواصلي مور يي ويل زمازوى دى

پيسو په مقابل  دعوه وقاضي ته ورسيدل ، قاضي شاهدان را وغوښـتل ، اصلي موريي شاهدان درلودل ميري هم د

 . شاهدان رانيول فيصله ډيره وځنډيده ، بلاخره قاضي داسي فيصله وكړه څواصلي مور معلومه كړي

داهلك واخلى په منځ كي يي دوه نيم كړى يوه خوايي ديوې مور اوبله خوايي د بلي مور . ميرې يي خپل ځان چپ 

  . ونيوى

ضي صاحب ، زه د خپل زوى مرګ نسم ليدلاى دازوى مي دهلك اصلي مورچي دافيصله واو ريدل نعرې كړي ) قا

وركړه ددې ميرې دي وي څو ژوندى پاته سي ( قاضي چي داخبري واوريدې پوه سوچي ددې هلك اصلي مورهمداده 

 . ، نويي هلك واخيستى اوخپلي اصلي مورته يي وسپارى اودعوه يي ختمه كړه

 

 سوالونه

 ل زوى وګڼي؟ولي ددې هلك ميرې غوښتل چي داهلك خپ .1

 خداى تعالي )ج( په قرانّ عظيم الشان كي دموراو پلار په حق كي څه ارشاد لري ؟ .2

  رسول الله )ص( د مور اوپلار په باره كي څه ويلي دي ؟ .3

 د موراوپلار حق ولي پرموږ فرض اولا زم دى ؟ .4

 

  جوابونه

 . و شته دې ته پاته سيميرې ځكه غوښتل چي هلك خپل زوى وګگگڼي څودميړه ډير مال ا .1

  . وَقضَََ رَبُّكَ ډلَاا تعَْبدُُوا ږِلاا ږِيااهُ وَبِالوَْالدَِينِْ ږِحْسَاناً

ترجمه : حكم كوي پروردګارستادهيڅ كس عبادت مكوى مګگرديوه الله همدغه رنګه د موراو پلارسره احسان  .2

 . كوى

(c) ketabton.com: The Digital Library



30 
 

Download from: ketabton.com 

لا ندي دى ، يعني كه اولاد وغواړي دالله پاك رضا حاصله رسول الله )ص( فرمايلي دي جنت دموراو پلار ترپښو  .3

كړي بايد دخپل موراوپلار په نيكو حركاتو باندي خپل ځان عياركړي اوپه هغه كارونوپسې اقتداء وكړي چي دقرانّ 

 . عظيم الشان مطابق وي

له كومي خدمتونه كوي  دموراوپلار حق ځكه پرموږ لا زم او فرض دى چي دوى هميشه دخپل اولاد د پاره د زړه .4

، هغه پالي ، اودهغه روزنه كوي ، ترخپل وس اواندازې زيات دخپل اولاد رضائيت غواړي اود ټولو مصيبتونو په مقابل 

 . كي دخپل اولاد په سر لكه سائيبان ولاړوي

 د پور غوښتنه

ي كاوه اود ژوند د بقاد پاره لير  يو وخت او يوزمان وو ډيره وچكالي راغلې وه خلګگود خپل اصلي ټاټوبي څخه هجرت

ليري ځايونو ته تلل اوسفرونه يي كول ،صرف په يوه كلي كي ډيرلږ هغه كسان پاته كيدل چي زمينداره به وه اويا به 

يي د چينو اوكاريزو په څنډه كي ژوند درلودۍ ، ځني داسي كسان هم وه چي د تللو د پاره به يي مواشي نه درلودل 

 . ارسي اويوه بل ځاى ته وليږدول سيڅوددوى كډي پرې ب

د نورو وطنو څخه به بعضي مسلمانان راتلل خپل زكاتونه اوخيراتونه به يي په دې خلګگوويشل ، په همدې حالت 

سربيره د خلګگوژوند هم دومره ښه نه وو،كم خلګ چي پاته سوي وه يود بله به يي كومكونه كول ، په دې خلګو كي 

ميدۍ دې سړي په يوه بل ښار كي يو ډير ټينګ انډيوال درلودى هروخت به هغه دلته يوسړى ووچي عبدلغياث نو 

دعبدلغياث كورته راتلى اوكله به عبدلغياث هم وهغه بل ښارته تلى دوستي ددې دواړو ډيره ټينګه وه. اوّازه تيته 

به زما دانډيوال  سوي وه چي په دې كلي كي ډيره وچكالي راغلې ده . دعبدلغياث ملګگرۍ پوه سو چي حتماَ 

اقتصادي وضع هم خراپه وي نو يو څه پيسې يي د ځانه سره راوا خيستې اومخ دعبدلغياث كاكا دكور پر خوا رارهي 

سو منزل په منزل بلاخره راورسيدى ، دكلي د باندي يوه غټه پخواني درخته ولاړه وه چي ډيره ښه سايه يي درلودل 

و راغلى اوتردې درختي لا ندي په چورتونوكي پروت وو چي ناڅاپه دده ، عبدلغياث چي په كوركي په تنګ سوى و 

ملګرئ پرې راورسيدۍ سلام يي واچاوه او روغبړيي وكى هلته سره كښې نستل ، پس له سوال اوجواب نه دعبدلغياث 

ملګري څه پيسې را وكښې اوخپل ملګري عبدلغياث ته يي دقرض الحسنه په توګه وركړې ،عبدلغياث هم ډير 

وشحاله سودوعاګاني وكړې او وې ويل څوچي ژوندى يم ستا دا احسان به نه هيروم ، خير يوه دوې شپې يي سره خ

 . تيري كړي اوبيايي ترې رخصت واخيست او ولاړئ

عمردى تيريږي په دې لړكي ډير كلونه تير سول دخداى ) ج ( رحم هم وسو بارانونه وسول كښتونه هم شنه سول ، 

اقتصادي ژوند هم ښه سوخو د خپل ملګگري دقرض الحسنه په باره كي يي هيڅ فكر هم نه كاوه ، يوه دعبدلغياث 

ورځ دده ملګرى قضاء د خداى وه ناجوړه سو ، د دارودرمل د پاره يي خپل هرڅه خرڅ كړه چي لږ شاني صحت مند 

رځي تيري كړي اوهم به خپل سو نود عبدلغياث دكلي په طرف يي خپله اراده پخه كړه چي هم به د تفريح څوو 

 . قرض الحسنه ترې واخلي

منزلونه پس راورسيدى بيادواړه ملګگري سره يوځاى سول ، يودوې شپې وروسته مسافر ورته وويل )) وروره هغه 

قرض الحسنه چي مي ستاسره سته هغه راته راكړه زموږ اقتصادي وضع هم چنداني ښه نه ده (( عبدلغياث چي 

اره كي فكرنه كاوه داځل دپيسو وركړه ورته ګرانه تمامه سوه ځان يي تيراوه ترڅو چي مطلق انكاري پخوالاهم په دې ب

 .سو

مسافربله لاره نه درلودل ولاړى قاضي ته اوعريضه يي وكړه ، قاضي دواړه را وغوښتل او پوښتني يي ترې وكړي ، 

مسافروويل خط خومي نه دى ځني  مسافر ته يي وويل ته كم شاهد لرې اويادي كوم خط ځني اخيستى دى ؟

  اخيستى اوشاهد هم بيله خداى اوهغه درختي نه بل څوك نلرم . بياقاضي وعبدلغياث ته وويل ته څه وايي ؟

 . عبدلغياث وويل نه هغه درخته ماليدلي ده اونه هم ده ماته پيسې راكړيدي

،ته ولاړسه هغي درختي ته ودريږه ،طهارت  جاراوجنجال ډير وو ، قاضي دخپلي پوهي په درلودلوسره مسافرته وويل

وكړه دوه ركعته نفل لمونځ وكړه او بيادرختي ته ووايه چي دالله درضاد پاره قاضي حكم كړيدى راسه اوشاهدي 

 . ووايه . مسافر رخصت سواوولاړى

ه و دلته عبدلغياث دقاضي سره ناست دى ، خلګ ځي اوراځي يوساعت بعدقاضي مخ دعبدلغياث وخواته واړا

اوپوښتنه يي وكړه داسړى راته باوله ښكاره سو، اوس به هغه ځاى ته رسيدلى وي ، عبدلغياث بيله ځنډه ځواب 

وركړ، هو قاضي صاحب داليونى دى ،نه دى رسيدلى . قاضي بيرته پخپل كار لګياسو. دلته دوى پريږده هلته 

دا ْ اودرختي ته په زارۍ سو درختي هيڅ ږغ مسافرپسې راواخله مسافرراغى طهارت يي وكړ دوه ركعته لمونځ يي ا

اوجواب نه وركاوه مجبوره سوبيرته رارهي سو . راورسيدى قاضي ته اوسلام يي واچاوه ، قاضي وعليك كړ بيا 

 . مسافروويل

قاضي صاحب هرڅه چي مي وكړه درخته راحاضره نه سوه . قاضي وويل، هغه ستانه مخ كي راورسيدل اوشهادت يي 

وعبدلغياث ته پيسې وركړيدي ، مخ يي دعبدلغياث وخواته واړاوه او ورته وې ويل ، وركه دده امانت  ووايه چي تا

كه چيري ده وتاته دهغې در ختي لا ندي پيسې نه واى در كړي نوتاته دهغې درختي ځاى اومنزل څه معلوم وو 

  .ي اداء كړكله چي مادرڅخه پوښتنه وكړه .عبدلغياث خجالت سو اودخپل مسافرملگګري حق ي

 

 سوالونه

 ايّاعبدلغياث داسلام دارشاداتو مطابق كاروكى ؟ .1

 ايّادعبدلغياث ملګرۍ ښه سړى وو ؟ ولي قرض الحسنه وركړه ؟ .2

  په اجتماعي ژوندكي بايد سړى لكه عبدلغياث غوندي اوسي ؟ .3

  قاضي كه علم نه درلودلاى يايي رشوت اخيستى واى نو څه كيدل ؟ .4

 

 جوابونه

 . هيڅكله : عبدلغياث داسلام دارشاداتوپرمبناباندي حركت نه درلو دى .1

هودعبدلغياث ملګگرى ډيرښه سړى وو،په دې خاطريي وعبدلغياث ته قرض الحسنه وركړه چي هغه ډير په  .2

 . خراب حالت كي وو يعني وچكالي اوغريبى دده د ژوند وضع ورته خرابه كړيوه

 . دعبدلغياث دملګگري غوندي واوسي په اجتماعي ژوندكي بايدسړى .3

قاضي كه رشوت اخيستى واى يايي دعلم معلومات كم واى حتماً حق تلفي منځ ته راتلل اودعبدلغياث دملګگري  .4

 . په حق كي ظلم كيدۍ

 صبر او تحمل

وه كي يدجهان په لويو سمندرونو كي يوسمندردى چي دبحرهند پنوم ياديږي . يو وخت اويوزمان په دې سمندر 

لويه كښتۍ چي دډيرو مختلفوخلګوڅخه ډكه وه پخپل حركت سره چليدل په دې كښتۍ كي يوه مسلمانه كورنۍ 

هم وه چي غوښتل يي چيرته سفر وكړي . داوبوپه تام قدرت كي ناڅاپه دكښتۍ چلوونكي اعلان وكړ چي دكښتۍ 

دۍ . ټولوخلګوته داجامي اوملبوسات حالت په خطركي لويدلى دى تاسي د لامبو وهلو جامې اوملبوسات واغون

ورسيدل ، خلګو ډيرهياهوي اوشورماشور جوړكړى وو ، نارې اوغلبلې دكښتۍ دهري خواڅخه اوريدلي كيدې .په 

دې كښتۍ كي كومه يوه مسلمانه كورنۍ چي ناسته وه هيڅ ږغ اوفرياد يي نه وتۍ ټوله چپ اوكرار پخپل ځاى كي 

 .حوصلې څخه يي كار اخيستۍناست وه اوصبريي كړى وو د خپلي 

ناببره دكښتۍ چلوونكي دوباره اعلان وكړ چي كښتۍ بيرته جوړه سوه اوحالات ټوله تر كنترول لا ندي دي . خلګ 

ټوله خوشحاله سوه اوبيرته پخپل ځاى كي ارّام كښي ناستل . دكښتۍ مشر چي دكښتۍ په خلګو باندي پام لاره 

اوددې مسلماني كورنۍ دمشر څخه يې پوښتنه وكړه ، ټوله خلګ په  اوټوله يي پخپل نظركي نيولي وه راغۍ

  شورماشوراوهياهوي كي وه ولي تاسي پټه خوله ناست واست وى ويلاې سئ ددې علت څه وو؟

دكورنۍ مشرورته وويل . موږ مسلمانان يو اوعقيده په مكمله توګه پر خداى باندي لرو ، موږ پهيږو چي مرګ اوژوند 

كي دى دځان ساتنه فرض ده موږ لازمي تدابير د كښتۍ د اوامرو سره ونيول نور نو د نعرواوغلبلو دخداى په قدرت 

جوړيدل كومه ګټه نلري موږ صبركړي وو اود خپل پروردګار رحم ته منتظروو. دكښتۍ مشر چي داخبري 

ب د يقين يي حاصل سوچي رشتياهم دمرګ او ژوند صاحب د خيراوشرصاحب دعزت اوذلت صاحواوريدې

جهانيانو پروردګاردى بندګان دخپل تدابير نه بغير هيڅ هم نسي كولاى بايد د پروردګارعالم قدرت په حقه سره 

وپيژني ، دمسلماني كورنئ مشر بيا دقرانّ عظيم الشان كم جلد چي ورسره وو خلاص كړ اودا مبارك ايّتونه يي ورته 

 وويل

 . ليس لل انسان الا ماسعي

  . دانسان دپاره هيڅ مګر دهغه تلاښترجمه : نسته 

  خَلقََ المَْوْتَ وَالحَْياَۍَ ليِبَْلوُكَمُْ ډَيُّكُمْ ډحَْسَنُ عَمَلًا 

 . ترجمه : مرګ اوژوند پيداسويدى ددې خبري په خاطرچي كم يوستاسي نيك عمل كوي

  قلُْ لَا ډَمْلكُِ لنِفَْسِي نفَْعًا وَلَا ضَرًّا ږِلاا مَا شَاءَ اللاهُ 

رجمه : نه يم زه مالك دځان دپاره دضرر) تاوان ( يانفع ) ګټه ( مګرپه اراده دالله )ج( . همدغه رنګه عزت وركوي ت

 . هغه چاته چي اراده يي وسي اوذلت وركوي هغه چاته چي اراده يي وسي دژوند په ټولو حالتونو باندي قادردى

ني كورنئ دمشر څخه يي ډيره مننه وكړه دځان دكښتۍمشرددې خبري په اوريدلو سره ډيرمطمئن سو او مسلما 

 . سره يي هوډ وكړ چي د حق په ويلو او پيژندلو كي بايد سستي ونكړي

 

  سوالونه

 صبر په كوم حالت كي ضروري دى ؟

 خداى پاك دصبر په هكله څه ويلي دي ؟

 

 

  : جوابونه

توان نه وي لكه : زلزله دباد اوباران صبر په هغه حالت كي لازم اوضروري دئ چي انسان په وس كي دمدافعې 

 . طوفانونه ، وچكالي يا دباران نه كيدل

دوهم : الله پاك دصبر په هكله ډير ارشادات لري اوقرانّ عظيم الشان زموږ رهنما دى . او الله پاك ويلي دي چي زه 

 . دصابرينو سره يم

 ملګر توب

درلودئ خورا ډير پرګران وو ددې زوى د پاره يي دژوندانه هرڅه په يوه ښهركي ډير مشهور تجاروو يوه دانه زوى يي 

تيار كړي وه هېڅ نوع كمي داسبابوددې هلك په ژوندانه كي نه ليدل كيدئ ، دايي ګاني د وړكتوب څخه ورته 

حاضرباشه ولاړي وې دسپورټ اوساعت تيرۍ سامان دهري خوا څه ددې هلك په خدمت كي وه ، معلمين ،استادان 

ان ټوله ددې هلك دعلم په زياتولوكي لګياوه دعلم اوادب لاره ورته خلاصه وه ، دنيزه بازي ، اسّ سورلي اوغشي ،ملا ئي

ويشتلوسامان هم دښكار كولو په خاطر دمجربو استاذانوله خواڅخه ورته په تدريس اوياهم ښودلو سره دا زمينه 

اله فضاء كي تيركړي ، هغه خوا دده پلار هم ډير مساعده كړې وه چي خپل د فراغت وخت په ډيره ارّامه او خوشح

كوښښ كاوه چي دايوه دانه زوى يي په تجارت اوسوداګرئ باندي مكمله پوهه ولري ځكه دده تر مرګ وروسته 

 . ددې دنيا اوجايداد مالك همدادده يوه دانه زوى كيداى سي

 غولا د شپې ترناوخته پوري دكوره څخه ليريخيرددنياكارونه دي هلك لوى سو دخپلوملګرواوانډيوالا نو سره په مش

وي : كله ناكله به پلار ورڅخه غوښتنه كول چي كورته وختي وختي راځه . خوهلك چنداني پخپل فكر كي داخبره 

كالو  11 -10نه ځايول . څو د هلك پلار هوډ وكړ چي دهلك تربيه ترخپلي څيړني لا ندي ونيسي هلك چي دا وخت د

زويه په دې دومره عمر كي دي څومره انډيوالان اوتكړه ملګري پيداكړيدي ؟ زوى ورته وويل وو پلار ورته وويل 

باباجانه ملګري خو مي ډيردي خودرې نفره مي داسي كسان دي چي په مرګ او ژوند راته ولاړدي . پلاريي ځان 

ال دوه ګ وساته . خير يوكخوشحاله وساتۍ اونوري پيسي يي ورته وركړي او ورته ويويل زويه دادرې ملګري دي ټين

نورهم تير سوه پلاركله ناكله دزوى څخه دده دانډيوالا نوپوښتنه كوي اوزوي هم ددې درو ملګرو تكړه توب او 

وفاداري ورته وايي . لنډه داچي پلار ډير كوښښ وكړى خپل زوى دايلا ګښتۍ څخه راوباسي خو په ظاهره نه كيدل، 

 . د بوډا توب حالت ته رسيدلى ووخپل زوي داسي وازمويهڅوبلاخره يوه شپه ددې هلك پلارچي 

يوه دانه پسه يي حلال كړ اوسريي ورڅخه پرې كړ په يوه جوال كي يي واچاو د جوال سر يي ټينګ وتړى كله چي 

 . زوى نيمه شپه كورته راغى نو پلارورته وويل

رځي سره مخامخ سوو د جنګ حالت زويه ډيركلونه مخ كي ما ديوه كس سره دښمني درلودل او بلاخره نن د و 

ووماهغه خپل دښمن وواژه اوسرمي ځني پرې كړ دادئ په جوال كي مي اچولي دئ هيڅ څوك نه وه خوكله چي 

رارهي سوم ومي ليدل چي يوه سړي دديوال ترشاه خپل ځان پټ كړى ووشايد هغه ليدلئ يم ،صباټوله خلګ خبريږي 

نوي نوته داسي وكړه ولاړ به سو ستا هغه يوه ملګري ته ، د تاوان اوبندي اوخامخواداسړى خپل دسترګوليدلئ حال بيا

ګري ټول خرڅ يي پرما صرف دى دي دومره ووايي چي دا كار ماوكړي څودقاضي دحكم څخه زه وژغورل سم دده 

 . ټول مصارف دكوراوبندي توب يو په دوه زما په غاړه

نيمه شپه ده دخپل ملګري كورته را ورسيدل دروازه يي وټكول هلك وويل دا خوښه خبره ده ځه چي ځو ، رارهي سول 

ملګرى را ووتي دستړي مسي نه وروسته په دروازه كي دهلك پلاردا خپله نكل ورته وكړه د زوى ملګري خپل ځان تير 

 .كړ او پلارته يي اوّاز وكړ څو وروسته تر سوال جواب پلاريي انكاروكړ

سول ،پلاراوزوى دواړه هلته لاړل ، ددې هلك دوهم ملګري هم انكاروكړ ، خيرپه دوهم ملګري دهلك باندي رضاء 

بيادريم ملګري ته ور رهي سول نيمه شپه ده كوڅه په كوڅه ګرځي څو ورسيدل دروازه يي وټكول ملګرى را ووتئ 

  . ته وويل دقضيه داوريدلو څخه وروسته ده هم انكاروكړ. پلاراوزوي دواړه ناامينده سول بلا خره پلار وخپل زوي

زويه راځه زماهم يوملګرى دى هلته به ولاړسو چي څه كيږي . رارهي سول راغله دخپل پلارملګري كره دروازه يي 

وټكول اوّاز راغئ څوك يي ؟ تجارخپل نوم ورته وښودئ زه يم ، جواب راغي درغلم . خودرك معلوم نسو ، بيايي دروازه 

څه ځنډ پكښي ووتۍ ، په دريم ځل چي يي دروازه ورته وټكول نودروازه  ورته وټكول ، اوّازراغئ درغلم . خوبياهم

خلاصه سول ، تجار پوښتنه ځني وكړه ، ولي دي دومره ځنډ وكړ ؟ . ملګري ورته وويل . په اول ځل چي دروازه 

څه  وټكيدل نوزه خو پوه سوم چي ته يي ولي په دې زړه كي راوګرځيدل چي الله دي خير كړي په دې نيمه شپه كي

نكل دئ بيا مي دځانه سره سوچ وكړ چي كيداى سي په كوركي خداى مه كړه د زنانه مريضي ورته پيداسوې وي 

نوزه خوهلته خدمت نسم كولاى ځكه مي دهلكو مور راكښينول دوهم ځل چي دروازه وټكيدل نومي دځانه سره 

م راواخيستي خاماخوا ځنډ وسو په دريداسوچ وكړچي كيدايسي څه پيسې يي پكاروي څو ولاړم دبكس نه مي پيسې 

ځل دادى درې سره ستاسي په خدمت كي حاضرسوو . وروسته تجار خپله نكل ورته وكړ او په جوال كي دسړي سر 

  . ورته وښودۍ

 . ددې تجارملګري چي داقصه واوريدل نويي داسي وويل

تۍ اودې تجاراوزوگ ته يي وويل ځى الله ته دا جوال راكه چي زه يي وګورم ، تجارجوال وركړ ، ملګري جوال واخيس

مو مل سه ، په دې شپه كي څوك دچادروازه نه ټكوي اودروازه يي وتړل ، هرڅه چي دا تجارورته وويل دروازه خلاصه 

كړه . دى هم داسي ورته وايي ستاسي زما سره څْه كاردئ ځئ ولاړ سئ اوس به خلګ راخبرسي بيا به وايي څه نكل 

سه . ترډيروخبرو اترو وروسته ددروازې ترشاه بلاخره ددوهم ځل دپاره دروازه ورته خلاصه سول  دئ ځي الله مو مل

 . كورته دنه ننوتل او تجارخپله قصه داسي ورته بيان كړه

داد انسان سرنه دئ بلكه د صباد پاره د خيرات د پسه سردئ مادا خپل زوى په ازمايښت كي واچوى هرڅومره چي 

ماني ملګري څو په اصل اوخټه ونه پيژني ورسره انډيوالي مه كوه خودغه زمازوى نه منل زه مي ورته وويل ددې ز 

  . مجبوره سوم دغه رنګه ډرامه مي ورته جوړه كړه

  . تردې وروسته د تجارزوى دخپل پلار خبره ومنل د بيګانګانو او نا پيژندل سوي كسانوڅخه يي خپل ځان وساته

 سوالونه

  دئ ؟ددې قصه مطلب څه  .1

  دتجار د زوى ملګري څوك وه ؟ .2

 دتجاراصلي ملګرى څوك وو ؟ .3

 

 جوابونه

ددې قصه اصلي مقصددادئ چي بايد خپل دوست او دښمن وپيژنو يعني دداسي كسانو سره دوستي وكړو چي  .1

 . هغه په مكمله توګه و پيژنواو ياهم دصادقه مسلمان حالت ولري

 . يي دتجاراصلي سرمايه لوټ اوتالا كړي اودخپل ځان د خوشحالي لاره ولټويداهغه انډيوالان وه چي غوښتل  .2

دتجاراصلي ملګري هغه صادقه مسلمان وو چي خپل هو او ني يي په يوه حرف ختمول د پوره صداقت اوايمان  .3

  .دارۍ يوه ټوټه وه

نانو ته دادرخواست دى چي نوټ : داسلام په بڼه كي ډيرمنافقين ،يهودان اوعيسويان داخل سويدي ټولومسلما

دخپل پوهي اوعقل څخه كارواخلي . داسي كار ونه كړي چي په ورځ كي داخّرت شرمنده اود حضرت رسول مقبول 

  . )ص( دشفاعت څخه محروم وګرځي

داسي ډيري طريقې وجود لري اود منافقينو له خوا څه منځ ته راغلي دي چي اكثره خلګ نه په پوهيږي . خصوصاً 

ددوستۍ لاري اوتړونونه په داسي حال كي چي د ايمان دضائع كيدوخطرې ورسره ډيري دي نن صبارواج دكفرسره 

سويدي . ددنياتجملي زرق وبرق اكثره خلګ غولولي د دوستۍ او دښمنۍ توپير يي ځني ورك كړيدئ . دوطن ،قوم 

م اود مباركوارشاداتوباندي قاي او شخصي ګټه په نظر كي نيول بايدپه هغه صورت كي ومنل سي چي د قرانّ پاك په

 . حضرت رسول اكرم )ص( په هداياتو اوعملكرد سره مطابق وي

  

(c) ketabton.com: The Digital Library



39 
 

Download from: ketabton.com 

 غرور او تكبر

په تيره زمانه كي دوه وروڼه وه يو يي تجار اوبل يي غريب كاره وو دواړو خپل روزګاركاوه . تجار ورور پخپل تجارت 

نه وو وركړئ . په اخّره كي پاك پروردګارورته يوه دانه زوى لګياوو ډيراولا دونه يي درلودل خورب العزت ورته زوى 

پس له ډيري مودې نه وركړ ډيره خوشحالي سوه اوډير خيراتونه وويشل سول د وخت اوزمان په تيريدلو سره د تجار 

 ليزوى لوى سو څنګه چي ډيرنازولي وو دكسب او كار سره يي علاقه نه درلودل هغه يو متل دى چي وايي )) پلار ګټ

زوى ته اسّانه ده (( په همدې بنا باندي د تجار زوى خپله شپه اوورځ تيرول د پلار د تجارت دنيايي ډيره وه كمه 

 . كمي پكښي كي نه ليدل كيدل ځكه خو د زوى د پاره دعياشئ اوساعت تيرئ دروازه خلاصه وه

ټوله پخپلو خواريو او زحمتونو لګياوه خير هغه بل پلوددي تجار ورور چي وو هغه ته هم الله پاك زامن وركړي وه 

خپله شپه اوورځ يي په كاراو زحمت سره تيرول د چاڅخه يي قرض نه غوښتۍ هرڅه چي به يي پيداكړه په هغه به 

يي قناعت كاوه دعلم ادب اوپوهي سره يي علاقه درلودل كله چي به په مجلس كي څوك ورسره كښي نستۍ داسي 

ست واى ددنيادخبًرو څخه يي چنداني ښه نه راتلل اوډيره مينه محبت يي هم به يي ګڼل چي هميشه ورسره نا

وبيځايه خبرو ته نه ښكاره كاوه داقتصاد له نقطهء نظره ضعيفه وه خو په ژوندانه كي داخلا ق پوهي او رفتار درجه 

راب ورور حالت نورهم خ يي ډيره لوړه وه ، ژوند وو تيريږي د اقتصاد ضعيفوالي ناجوړي اودرملو نشته والي د تجارد

كړڅو بلاخره په قضا ورسيدۍ مخ كي له دينه چي وفات وكړي خپل زامن يي را وغوښتل په نصيحت يي داسي شروع 

  وكړه

)) زامنو زه څه نلرم چي تاسي ته يي په ميراث پريږدم خو دومره درته وايم چي دالله پاك ساتنه تر ټولو لوړه او غوره 

اي پاك سپارم اود هغه په لطف او مهربانى سره درته دښه ژوند غوښتنه كوم (( په حق ده ځكه خو زه تاسي پرخد

 . ورسيدۍ

) انا لله وانا اليه راجعون (. اوس نو تجار يوازي پانه سويعني د ورور غمونو دى هم كرار اوارّام پرې نښود ځكه 

په مقابل كي به يي د يوازي والي احساس  هميشه به په نا خوالواو غمونوكي ورور ورسره ملا تړوو د دوست او دښمن

نه كاوه د قضا خبري دي هيڅوك ژوندى نه پاته كيږي بيله الله )ج( څخه يوه ورځ مرګى دده دروازې ته هم ودريدئ 

ده هم د نورو مسلمانانو پشان خپل زوي را وغوښتئ اوداسي وصيت يي ورته وكړ. )) زويه دنيا پاني ده دهيڅ كس 

ه كوي كيداى سي زه هم ستاسي دمنځه څخه ولاړ سم خو تاسي ته مي دومره دنيا اودولت پرې سره وفا او بقا ن

ايښى دئ چي تاسي په ارّامه سره ژوند وكړئ او وهيڅ كس ته احتياج نسئ (( دايي وويل اوخپل روح يي وحق ته 

 . وسپاره ) انالله وانا اليه راجعون (

كي تغيرات اوتبدلات راځي د تجار زوى چي په كاراو روز ګار باندي  ژوند دى بدليږي روز ګاردى تيريږي په زمانه

بلد نه وو څو كاله بعد د پلار د جايداد او دنيا څخه محروم سوځكه د شپي او ورځي خوراكونه د انډيوالا نوسره 

حالت  دناسته ولاړه او بيځايه مصرفونه ددې باعث سوه چي خپله هستي اودارايي ختمه كړي مجبوره سو په ډير ب

كي د خپل ژوند ساوكاږي ، اوس لكه دليونو غوندي بيځايه بيځايه په كوڅواو بازارو كي ګرځي چي ناڅاپه دخپل د 

اكاد زوى سره مخامخ سوقسمت او تقدير د هغو خراب اقتصاد پروردګارعالم پخپل رحم اومهربانۍ سره ښه كړى 

ې مسې وروسته دواړه د اكا زامن د خپل اصلي حالت وو او حتي تردې اندازې چي نژدې وو تجارت وكړي . تر ستړ 

څخه وتلي دي يعني يويي چي ډير نازولي اوشته من وو اوس بيوزلي او خيرن ښكاري، خوهغه بل چي غريب كاره 

اوخيرن وو اوس په پاكو جاموكي عزتمند ښكاري ، دا چي د دوستۍ اړيكي وي يو د بل سره يي وپيژندل ، بلاخره د 

  .ه څو روپۍ په قرض وغوښتي چي دا حالت نورهم د حيراني سبب سوتجار زوي ورڅخ

 اوس نو ګرانو ويونكو ستاسي څخه دا پوښتنه كوم ،

 ددوى په منځ كي څه فرق موجود وو ولي په تغير راغى ؟ .1

 دځان اواولاد سپارل پر خداي ) ج ( ښه ده اوكه پردنيا ؟ .2

 

 

 جوابونه

په منځ كي فرق موجود نه وو خوددوى په اقتصادي ژوندكي فرق وو، تغيرځكه  دانسان اوانسانيت په لحاظ ددوى .1

راغي چي د تجار زوى كارنه كاوه او تنبل وو د پلار و لاس ته يي كتل دپلارتر مرګ وروسته هم هغسي تنبل اوبيكاره 

ربيه په غاړه ده ځكه د اولاد تپاته سواو د ارّاموالي زمينه لا ورته برابره سوه . ددې بد چانسۍ ګناه ټوله د واليدينو 

په وړكوالي كي د موراو پلار په غاړه ده مګردده داكازامن په كارو لګياوه پلاربه هميشه ورته ويل )) د بيكاره خداى 

بيزاره (( نتيجه داسوه چي په اتحاد اويو والي سره يي خپل اقتصادي ژوندښه كړ . زموږ د پلرونو څخه دامتل پاته 

انّ عظيم الشان څخه نقل كوي )) په اتحاد او يو والي كي دالله پاك رضا شامله ده او په دنيا كي دى چي هغوى د قر 

 . سرلوړي ((

 بي زحمته راحت نسته زماوروره *كه عزت غواړي زحمت در لره بويه

 

ر نه كتجار خپل زوى په تجارتي ګټه باندي وسپاره ، دالله پاك قدرت اوعظمت ورڅخه هيروو، هيڅكله يي دا ف .2

كاوه چي هستي اونيستي دالله پاك په قدرت كي ده . خوددنياد ژوندانه دپاره دانسانانو سعي اوتلاښ ضروري  كار 

  . دى . دعلم زده كړه اودحلا ل روزي پيداكول فرض دي داسي چي دالله ) ج ( عبادت فرض دى

اوقرانّ خرڅونكي شخص په سر دالله  نوټ : دمګټو اوبيكاره انسان په سر د پروردګارعالم لعنت دى دمفت خوره

 . پاك لعنت دي

 عقل منده ښځه

 

پوه هوښياره اوديوه سرمايه داري كورنۍ څخه يوه ښځه وه ، ډيرمال اودولت يي درلودى .خپل تجارت يي چالان 

عيش اونوش ورته مهياوو، دهركس خوښه وه چي ورسره نكاح وتړي خودې هوښياري ښځي په پرهيزګارۍ ووددنيا

اوعبادت سره خپلي شپې او ورځي تيرولې ،غريب پروره اودډيري لويي حوصلې خاونده وه ،دخپل تجارت دپاره يې 

مير زائيان اوسوداګر درلودل ، دخپل پاك نيت اوصفا نظر سره يي په هرچا اعتباركاوه ، پخپل قوم اوقبيله كي 

لګيا نه وو، ددنياوو ډيرو ملكونو ته به يي د  مشهوره وه داسي څوك نه وه چي ددې ښځي دښو اخلاقو په تعريف به

اغوستلو اوخوړلو جامي اوخوراكه موادو) غله جاتو ( صادرول او واردول خپله پيشه ګرځولې وه ، دخپلو نوكرانو ، 

  كارګرانو او كسب ګرو د حالت څخه بل كل بې خبره نه وه

 سامانونو د راوړلو او خرڅولود پاره يي يوشخص ددنيا ژوند دى عمر تيريږي يو وخت او يو زمان يي دخپلو تجارتي

وټاكئ دا ځوان هم ډير صادقه او راست كاره سړى وو، د تجارت سامانونه يي ورته په ګټه خرڅ كړل او دا ځل يي 

ترتولو وختونو مخ كي ډيره ګټه وكړه ښځي دانوى ځوان په نظرښه ورغئ قسمت دالله )ج(دى ډيرعمربعديي دواده 

 ورغۍ الهي تقديرات خپل كاركوي ځكه ددې انجلي او ددې ځوان ترمنځ رابطه دنكاح ټينګه سوه خيال په نظر كي

اود دواړو په موافقه دواده ترتيبات ونيول سول ، پاك پروردګار ددي نوي ژوند څخه څلور لوڼي اودرې زامن وركړل 

تردې اندازې چي دخوړلو توان ،دې عقل مندي ښځي خپله ټوله دارايي دخپل خاوند په اختيار كي وركړه حتي 

اوقدرت يي د يوه وخت د پاره هم د لاسه وركړځكه ددې خاوند يو پرهيز ګاره متقي ځوان وو، ددنياد ټولولو اوساتلو 

سره يي چنداني علاقه هم نه درلودل ، دې حوصله مندي ښځي هم د خپل خاوند په خدمت كي د خپل هرڅه نه 

دې به منل او په هغه به يي عملي كول ،داسي معلوميدل چي پخپل خاوند باندي  تيره وه څه چي به خاوند ورته ويل

 . عاشقه ده اوخاوند هم ددې ډير خيال ساتئ

قسمت اوتقديردئ دهغه لوى منزل اوتجارت څخه وداسي حال ته ورسيدل چي د هرسړي اوانسان به زړه پرې 

ه چي دخپل ميړه د رضاد پاره يي خپل ټول ژوند سوځول كيدئ خو پروردګار عالم ودې ته دومره حوصله وركړې و 

وقف كړي وو . ددې زامن ورته الله پاك په وړكتوب كي پرې نښودل چي لوى سي ، ولي ددې ښځي لوڼي الله پاك 

ورته لوى كړې چي هره يوه يي داحترام او قدر وړ وګرځيدلې ،ددې ژوند هم پاك پروردګارډيركړي نه وو دې هم د 

 .ټي كړي ) انالله وانا اليه راجعون (دنيا څخه سترګي پ

ديوې لورڅخه ورته رب العزت دوه هلكان وركړه ډيرښايسته اوپه لوگ والي كي دعزت خاوندان وګرځيدل ، څنګه 

چي ژوند په تيريدو دى دا دنياهم په تيريدو ده دادوه په ثمر رسيدلي ځوانان د خپلي انا غوندي ډير د صبر او 

ژوند كي د دنياد جاراو جنجال په داسي حال كي چي هيڅ ګناه يي نه درلودل شهيدان  حوصلي خاوندان وه خو په

سول ددې ځوانانوعملكرد موږ ته يو داسي روښانه قانون پرې ښود چي داخّرت ترورځي پوري به دخلقودرهنمايي 

  اوهوښيار توب سرمشق وي .ښه نو ګرانو ويونكو

  تړل؟ددې ښځي نوم څه وواود چاسره يي نكاح و  .1

  ددې ښځي دوه لمسيان څه نوميدل ،د چاسره په جګړه كي شهيدان سول ، او په كوم ځاى كي ؟ .2

 

 جوابونه

داصالحه اوحوصله منده ښځه حضرت بي بي خديجه )رض عنها( وه چي دحضرت محمد)ص ( سره يي نكاح وتړل  .1

 . ورته د مسلمانانو مور ويل كيږياود اسلام راوړلو په غرض د جهان د مسلمانانو اولينه انسانه وه چي 

دحضرت بي بي خديجه يوه لوروه بي بي فاطمه الزهرا نوميدل چي دحضرت علي كرم الله وجهه په عهدكي  .2

لويدلي وه اودوه زامن يي درلودل ) امام حسن اوامام حسين (. دوى دواړه د يزيد د قدرت په وخت كي په شهادت 

زهرو سره په مدينه منوره كي اوحضرت امام حسين )رض( دكربلا نومي ځاى ورسيدل ، حضرت امام حسن )رض( په 

تنو اصابوكراموسره چي په هغوكي دحضرت عمر)رض( زوى هم شامل دى په  21چي په عراق كي موقعيت لري د

 . شهادت ورسيدل

 انالله وانااليه راجعون

 دعدل جونګړه

 

او ورځي به دخپلو رعيتو سره په راز دخبرو لګياووحتي  يوپادشاه ووچي ډيررحم دل اومهربانه سړى وو، د شپې

دشپې به يي هم ګښتونه كول اود غريبانو دحال څخه به يي ځان خبراوه ديتيمانو او كونډ يانو حال او احوال به يي 

ره ااخيستۍ د ناجوړانو د پوښتني د پاره يي عليحده وخت ټاكلى وو، شفاخانو ته به تلئ د دوا درمل اوپرستارئ په ب

كي به يي د ناجوړانو څخه معلومات حاصلول ، كوم ډاكترچي به د ناروغانوسره ښه وضع نه كول هغه ته به يي 

سرزنښت وركاوه، د خلقو په ودونو كي به يي اشتراك كاوه خو څوك به نه په پوهيدل . د اصراف په صورت كي به 

ډيراصراف كول دخداى اود رسول دښمنان اود  يي دواده مشران را وغوښتل او بيا به يي ورته نصيحت كاوه چي

شيطانانو وروڼه دي . په منډي ګانو اود بازار په نرخ اونوا كي ډير باخبره وو چا په ګرانۍ باندي اجناس نسواى 

خرڅولاى ، دسود خورانو سخت دښمن وو، تجارانو او بډايانو چي به پيسي په بانكونوكي ايښودلي د هغه سخت 

ه به يي دشريكانو ترمنځ د پيسو داندازې په نسبت ويشل ، لنډه داچي خپل رعيت پر ګران وو، امانت داره وو، ګټ

غلا ، لوټ ماري اوپه وطن كي د نا ارّامۍ اچولوسره نه پخلا كيدونكي مبارزه كوله ، عدالت يي پرعام اومعتبرو 

 .خلګويو وو

ي دي يوه شپه د خپل ګښت په مطابق دكوره څه سردي پرله ګرځوم د نكل كاردى زموږ د پاره د درس اوعبرت خبر 

راوتۍ په يوه كوڅْه كي ګرځي چي نا څاپه د يوه كوره څخه داسي اوّاز په غوږ ورغي ) پادشاه به په خپلو بنګلوكي 

ناست وي پردسترخوان به يي د پروردګارعالم راز راز نعمتونه پراته وي هغه به زموږ د بيوزلا نو دحاله څخه څه 

خوان كي يوه وچه ګوله ډوډۍ هم نلرو چي په ارّامه يي وخورو( پادشاه چي دا خبره واوريدل وا پس خبروي په دستر 

بيرته ولاړى اوسهار يي دا ښځه وخپل در بار ته را و غوښتل اود تيري سوي شپې خبره يي د ځانه سره پټه وساتل 

زموږ سره ډوډۍ وخوره ( خير غرمه ښځي خپل دغريبى حال ورته بيان كړ، پادشا ودې ښځي ته وويل ) نن غرمه 

سوه دسترخان هموار سو ښځي ته يي وويل راسه ډوډۍ وخوره ښځه هم راغله پردسترخوان كښينستل بسم الله 

الرحمن الرحيم يي وويل او ډوډۍ خوړلو باندي يي شروع وكړه چي يو دوې ګولې يي نه وې خوړلي ناڅاپه يي سترګي 

چي په تيره نوك سره ددې پرسرباندي په داسي حالت كي ځوړند وو چي په يوه په يوه دانه شمشير باندي ولګيدې 

ډير نازك تارباندي تړل سوي وو داسي ګمان كيده چي همدا اوس راشوه كيږي اوددې ښځي په سر كي به ښخ سي 

 ني، دې ښځي دايوه غرمه ډوډۍ په ډيري ويري سره وخوړل كه څه هم پر دسترخوان باندي ډير سالن اوميوي ګا 

پرتې وي خود هري ګولې په اخيستلو سره داښځي د خپل مرګ انتظاركاوه كله چي ډوډۍ يي وخوړل نوشكر يي 

 . وايستۍ چي الله پاك ورته بيا ژوند وركړي

  پادشاه ډوډۍ ترخوړلو وروسته دا ښځه وخپل دربارته را و غوښتل او ورته ويويل ) څنګه وه ډوډۍ خوند وكړى ( ؟

 : ښځي ورته وويل

 . ( تازه غوښتې وم چي ماووژنې خو الله پاك زه مړه نكړم )

پادشاه وخندل او ورته وې ويل ) دالله پاك پرنعمتونو باندي بايد هرانسان شكر وكاږي پرخپل دسترخوان وچه ګوله 

ډوډۍ په بيغمۍ سره څومره ډير ښه خوند كوي ،ولي د بل په دسترخوان كه زرنوع نعمتونه هم وي ولي د بيري په 

وخت كي هيڅ خوند اومزه نلري ، كومه خبره چي تادشپې وكړه هغه ما واو ريدل اودادى ته مي را وغوښتې ښه سو 

چي ودي ليدل د پادشاه پر دسترخوان كه زرنوع نعمتونه سته دومره د بيري سره دي چي پادشاه د هغه ډوډۍ په 

مشرتوب د داسي شمشيرشكل لري لكه چي مزه باندي نه پوهيږي ، ځكه دخپل رعيت سره مينه اومحبت اود هغو 

ستا پر سر باندي ځوړند وو، كه غفلت وكړم حتماً دا شمشيرزما پرسرلويږي اوكه عدالت كوم همداسي دشمشير 

 . ترسيوري لا ندي بايد واوسم

 سوال

 ګرانو ويونكو ايّا پادشاه رشتياويل؟ .1

مشرانو احترام او پركشرانو باندي مشفق اوسو بلي هرهغه وخت چي موږد خپل احساس مسوْ ليت وكړو د جواب

د پرور د ګارعالم د رحمت اود رسول الله )ص( دشفاعت څخه به په ورځ د محشربهره مندسو او په دنياكي به هم 

 .د خلقوپه منځ كي د درناوي اوعزت خاوندان وګرځو

 بدعتونه

 

په دې هډه كي د شيخ كڼ چڼ بابا د زيارت  د موټرانو د اودريدلود بس تم ځاى وو دا هډه ډيره مشهوره وه ځكه

موټران دريدل خلګ به د ډيره ليري ځايه څخه په سفر را روان وو څو دې هډې ته به يي ځان را ورساوه او بيا به د 

زيارت كولو او مراد اخيستلود پاره زيارت ته تلل ، عجيبه خبره خولا داده چي بيشماره زنانه به هم ورته را رواني وې 

زيارت پر سر به جنډې دومره په مينه اومحبت سره ځړيدې تا به ويل كه وو يا نه وو د خير او شر مالك همدا . د 

لكړي باندي رنګارنګ ټكران ځوړند وه ، د زيارت د پاسه به داسي ښكلي ښكلي څادرونه زيارت دى د جنډو به په

ده ، حلواګاني ، خيراتونه او نظرونه به په ډيرشوق  همواريدل چا به فكر كاوه چي د زيارت شيخ كڼچڼ بابا د واده شپه

  سره و زيارت ته راوړل كيدل بيا به د شيخ كڼ چڼ باباڅخه دخپل مراد د پوره كولو درخواستونه كيدل

ددې خلګو په لړ كي يوه بوډا ښځه وه چي هغې به په حق اوناحق سره د خپلي ځوانۍ نكلونه د شيخ كڼ چڼ بابا په 

 : وط كول او ويل به ييزيارت پوري مرب

په خوب كي راځي ، كه چيري د مراد حاصلول غواړى داداسي رسيدلى زيارت دى ، داسي مرادونه وركوي ، داسي

بس كه دى نه دى همدا شيخ كڼچڼ بابا دى ، د شپې يي په قبرستان كي رڼا وي وي ، وايي دا شيخ كڼچڼ بابا په 

ار به وګرځيدى ، خلګوبه ليدئ د چاسره يي خبري نه كولي هيڅ خوراك به يي زړه وغوښتئ تورمژوندني هم كله چي

يي هم نه كاوه په اشارو سره به يي داسّمان څخه مرغان راكښته كول اوس هم د جمعي مباركي په شپه په سپينو 

ا بجامو كي په سپين اسّ باندي سپور ګرځي او ډيرو خلګو ليدلى دى .همداسي ځني سړو به هم ددې شيخ كڼچڼ با

په حق كي راز رازخبري كولې همدا په سپين اسّ باندي سپور او ياهم اكثره سپين اسّ د زيارت و سرته هركله ناكله 

 . ليدل كيږي ، يوه سړي بيا داسي نكل كاوه

زما پلاربه ويل : نيمه شپه كي د خپل كښت اوكروندې د اوبو لګولو د پاره را ووتم زما د اوبو نوبت وو، اوبه مي 

ه راايله كړې ، چيري پرپلنډه باندي كرار كښي نوستم كه مي كتل يوه سپينه لمبه دليري ځايه څخه راروانه پرمځك

ده مادځانه سره فكر وكړ چي دا به څه شي وي ، داسپينه لمبه په ډيره چټكۍ سره د برق پشان راروانه وه ، زه 

ور سوه ښه مي وليدل چي په سپين اسّ باندي سپ وروسته ډير وبيريدم كتل مي دا سپينه لمبه زماد هغه خوانه تيره

ډير نوراني په تجلا سره ډك سړى معلوميږي ولاړئ اود شيخ كڼچڼ باباد زيارت وخواته هلته داسّ څخه كښته سو 

او زيارت ته د ننه سو زه پسې څاروم ، ورغلم ومي كتل چي هيڅ هم نسته همداسړگ شيخ كڼچڼ بابا دى چي د 

 . ته خپل ځاى ته راځيشپي ګرځي او بيا بير 

دغه زيارت په دې خبرو سره دومره ډير مشهورسوى ووچي حد يي نه وو ،ډيرملنګان به په دې زيارت كي ناست وه 

خپل چرس اوچلمان به يي ډكول او راوړل سوي حلوا ګاني اوخيراتونه به يي خوړل ، دلمونځ اوعبادت هيڅ درك 

ه چا پيژندل هم نه . ملنګان چي بيله هغه هم تنبل اوبې علمه كسان پكښي نه ليدل كيدى ، د قرانّ شريف قرائتون

وه د زيارت بلكې وي ، وريښتان به يي د سراو ږيري دانجونو غوندي خو ډير خيرن سوي اوبيا كوڅۍ كوڅۍ ليدل 

ي ي ګزه مخكي د چرسوبوى تللى . خير په هره بڼه به خلګ راتلل اودرخواستونه به 8كيدل د جامواوكاليو به يي 

وركول ، چا به ويل ) يا بابا جي ماته زوي راكه ، چابه ويل ماته ميړه را پخلا كه ، چابه ويل زما روز ګار خراب دى ، 

چابه ويل پما كوډي سويدي دارانه ليري كه ، چابه ويل پما پيريانان ناست دي( ، څه سردي ګرځوم په سل هاوو 

ه خوا راوړل كيدل ، كه چيري په نا څاپي ډول ديوه كس ياشخص درخواستونه به ددې زيارت د پاره د نراو ښځي ل

په كاراو بار كي پيشرفت راتلئ نودا به د شيخ كڼچڼ بابا د زيارت د پاره يوه بله خوشحالي اود خلقو نوي عقيده پيدا 

 .كيدل وو

ئيل دي تي مسادعمرخبري دي تيريږي دعقيدو ژوند دى بدعتونه پخپل اوج سره په نوع دانواعو پيداكيږي تجار 

څوك په دې بهانه اوڅوك په بله بهانه خطاايستل كيږي اود پيسو دګټي د پاره چلونه دي راوزي . په همدې خاطر 

د شيخ كڼچڼ بابا زيارت هم تود وو اوډيرو خلګو به دې زيارت ته په درنه سترګه كتل.ښه اوس نو په دې باره كي 

 . ستاسي څخه پوښتنه كوم

  ى ؟تاسي څه عقيده لر  .1

 قرانّ پاك په دې باره كي څه وايي ؟ .2

 

 جوابونه

  دجواب د پاره تاسي خپله قضاوت وكړى اوجواب ووايي .1

سوال د جواب د پاره قرانّ پاك دداسي ايّاتونو څخه ډك دى چي د لا لت كوي پردې هيڅ كس بايد دالله پاك نه _2

ناتوانه او بيوزلي وي د كمك د پاره څه وغواړي خو بغير د بل كس څخه هغه هم په داسي حالت كي چي خپله 

داخبره دلته د يادولو وړ ده هغه دا چي د دنياد اموراتو د انجامولو د پاره لكه په غم اوخوشحالي كي سره يوځاى 

كيدل اويو د بل سره لاس غزونه لكه زكات خيرات صدقه سرسايه اوداسي نورساده حالتونه ددې حالت څخه جدا 

دي . نه بايد زموږ ويونكي د ساده موضوعاتو داخل كول په همدې بحث كي ترخپلي څيړني لا ندي ونيسي اومستثنا 

زموږ هدف دلته د هغه بدعتي او شرك نيونكي حالت څخه دى چي په قصه كي ورته اشاره وسوه اود شيخ كڼچڼ 

 . ښتنه كيدلبابا د زيارت څخه ديوه كاركن او فاعل شخص د اعمالود اجرا ْ كولو په شكل غو 

د قرانّ پاك د ارشاداتو څخه يو ډيرواضح او روښانه دليل چي د هرمسلمان په زړه كي نقش لري را اخلو اوتاسوګرانو 

ويونكو ته يي وړاندي كوو. په الحمدلله كي د ) اياك نستعين ( په معني باندي ټوله پهيږو هغه دامعني چي ) اې 

 چي دالله پاك نه كمك اومدد غواړو بايد پوه سو داكوم حالت دى خدايه ستا څخه مدد غواړو( په دې صورت كي

اوكومه بڼه لري .خوبعضي خلګ چي په اين وانّ سره دالله پاك دقدرت اوعزمت نه ځان بې خبره اچوي يا زيارتونو 

اتونه ييا ملنګانو اويا هم نورو بهانوته لاس او پښي وهي دګناه مرتكب ګرځي زموږ ددې خبري مصداق دغه مبارك اّ 

 . دي

  . مبارك ايّت داسي كوي 028تائيد دالنساّ ْ سوره 

  ( ] النساّ ْ [028وَلَا يجَِدُونَ لهَُمْ مِنْ دُونِ اللاهِ وَليًِّا وَلَا نصَِيراً)

 . ترجمه :پيدابه نكړي بيله پروردګارعالم څخه بل دوست اوكومك كونكي

 ( الموْمن 21) وَقاَلَ رَبُّكُمْ ادْعُونِي ډَسْتجَِبْ لكَُمْ 

ترجمه : ووايه يارسوالله مسلمانانوته ) وايي پروردګارستاسي وغواړي ماقبلول كوم ستاسي د پاره (. ددې ايّاتونو په 

  ويلو اومنلو سره پرموږ فرض سوه چي دطاعت اوعبادت لايق يوالله پاك دى

څخه څه وغواړو بلكه بايد د زيارت په خو و زيارت ته تګ اود هغه د پاره دا لا زمه نه ده چي موږ دهغه زيارت 

موجودديت سره بايد اول و وايو ) اسلام عليكم يااهل القبور_ بيا به بيرته ووايو وعليكم السلام يااهل الصبور ( بيادقبر 

وراسته طرف ته ودريږو درود په رسول الله )ص( به و وايو بيا به الحمد شريف قرائت كړواو وروسته به درې ځله 

  .الله احد و وايو او ثواب به يې د قبرستان ټولو مسلمانانو ته وبخښو او بيابه دوعاوكړوقل هو و 

اې پروردګاره ، داسلام په مرده ګانو باندي رحم وكړه سخت ساعت باندي اسّانه كړه اودګورتاريكۍ ورته په روښنايي 

يي ترې ليري كړه ، موږ چي په دې  بدله كړه كه چيري په دې مرده باندي عذاب وي الا هي پخپل فضل اوكرم سره

  . حالت كي راسو پرموږ هم رحم اومهرباني وكړه

 . امّين

 ور كولبا

 

ډيره پخوا زمانه كي يومور اويو زوى وو دواړو په ډيره ارّامه فضا ْ كي ژوند كاوه ، ددې هلك يوه خور وه چي په كوچني 

وسو خوهيڅ خبر يي پيدانسو ، داهلك هم كرار كرار والي كي وركه سوې وه كه څه هم ډير تلاښ اوكوښښ پسې 

لوئيدى اوچي دزلمي توب وحالت ته ورسيدى نو يو ډير غښتلي او پهلوان ځني جوړ سو دكلي خلك هم ځني خوشحاله 

وه ، د هرچاسره به يي په ډيره مينه اومحبت سره خبري كولې ،دضعيفانو سره به يي اخلاقي مرستي كولې اود هغو 

. لنډه داچي كارونه دخداى)ج( دي ددې هلك مور چي ډيره بوډاسوي وه دخداى په رضا په حق ورسيده ملا تړ وو 

. اوس نو دامهربانه اوغښتلئ ځوان يوازي پاته سو كورخوند نه وركاوه يوه ورځ يي تصميم ونيوى چي خپله كډه به 

ددې كلي څخه روان سو. هله هله ددې كلي څخه وړي او بل كلي ته به ځي ځكه يي نو خپل عهد ټينګ وساتۍ او 

هله منزل پرمنزل ديوې درې څخه تيريږي كه ګوري چي يوه دانه زمرى كم ښكاري ويشتلى اوزخمي كړيدئ زمري 

چي خپل ماشومان هم درلودل د هغو د ساتني د پاره قابو وو چي څوك يي ښكار نكړي داچي ډير سخت ژوبل سوى 

لودى ، په اول كي پهلوان ځني وبيريدى خوكله چي يي په ځير ورته وكتل ووچنداني د ښكاركولو توان يي هم نه در 

زمرى د حملې نه دۍ اود زمري چيچان هم وږي دي نو دداخپل خورجين څخه يي څه ناڅه را وايستل اود زمري و 

يچيانو چ چيچيانو ته يي كښيښوول او يوڅه يي ودا خپله زمري ته هم وركړه اودايي د ځانه سره وپتيله چي د زمري د

  . ترلوئيدو پوري به خامخوا دلته اوسيږي

هغه وو چي ددې زمري اود هغه د چيچيانو سره دلته پاته سوهره ورځ به وتۍ او څه ناڅه ښكار به يي كاوه اودې 

حيواناتو ته به يي وركاوه ، څْه سردي ګرځوم د زمري بچيان لوى سول اوددې پهلوان سره يي داسي دوستي پيداكړه 

يل د يوه كوراوكهول خلګ دي دا ټوله محبت او شفقت ددې پهلوان وو چي حيوانان يي هم د خپل ځان ملګري تابه و

 . كړه

پس له څه وخته ورپه زړه سوه اصلا ً په څه د خپل كلي راووتئ دا خو يو ځنګل غرونه او دره ده دلته خو هيڅ هم نه 

هي سو هله هله د نكل كاردى وږي سو په خورجين كي حاصل كيږي بله ورځ يي خپله كډه باركړه اومخ په منزل ر 

هم څه نه وه په يوه لويه دښته كي يوې لوي قلعه ته ورسيدى په دې فكر كي سو چي ګوندي دلته يوڅوك وي اوڅه 

به ځني وغواړي د خپل اسّ څخه تاسو اود قلعه دروازه يي وټكول . كه ګوري يوه ځوانه ښځه را ووتل او ډيره خوشحاله 

هلوان ته يي و ويل راځه خداى دي راوله ميلمه دخداى دوست دْى راسه . پهلوان يي راوستۍ كورته دننه او سوه پ

په خونه كي يي كښيناوه سوال جواب شروع سو پهلوان خپله قصه ورته وكړه اودايي هم وويل زما يوه خور وه په 

ګرانه وروره هغه خوردي زه يم ښه سو چي  كوچني والي وركه سويده كله چي دې ښځي داخبره واوريدل نو ويويل ،

بيا مي ژوندى وليدې اوس به خپله خور د خوراك څه ناڅه درته تيار كړي خودا ډيري ورځي كيږي زه هم وږي يم . 

خير كرار ولاړه سوه اود خوني څخه و وتل ولاړه واسّ ته او داسّ يوه پښه يي ځني وخوړل راغله وخپل ورورته يي و 

 اسّ دي پر درو پښو راغلى دى؟ويل ورور جانه 

پهلوان چي ډير هوښيار اوځيرك سړى وو پوه سو چي كمه خبره ده ويويل هو خوركۍ . ښځه بيا لاړه اوڅه وروسته 

بيا راغله وروره اسّ دي پر دوو پښو راغلى وو . ورور پوه سو چي ولله دا خوبلا ده ، ويل هو خور كۍ . ښځه بيا لاړه 

دي په يوه پښه راغلي وو ورورويل هوخوركى ، داځل پهلوان د ځانه سره سوچ وكړ چي سړيه اوبياراغله وروره اسّ 

پښې كاږه كه ني تا به هم وخوري . ښځه بيا راغله وروره اسّ دي په سينه باندي راغلي وو ورور ويل هو خوركۍ ، 

كۍ داغلبيل واخله اود هغه خو زه ډير تږ ي يم . خوريي وويل دغه دى جام د اوبو وچښه ، وروريي وويل نه خور 

دريابه څخه ماته خوږي اوبه راوړه . خور يي وويل ښه دۍ وروره خو تر څو چي زه راځم ته به دغه ډ هلكي كرار 

 . كرار ډنګوې څو هم ته مصروف اوسي اوزه به هم دغه ډهلكي په وهلو سره نه ويريږم ځم اوبه درته راوړم

ري . خوريي غلبيل واخيستئ اوپه يوه منډه يي ځان ورساوه درياب ته ، پهلوان چي ډير زرنګ وو ويويل ښه دى خو 

ورور يي ډهلك وهي ، ښځه چي غلبيل په اوبو ننه باسي د اوبوډك سي خوكله چي داوبو څخه را وباسي اودوه قدمه 

انه موږك دلاړه سي اوبه بيرته ځني توي سي بيا ولاړه سي دلته پهلوان حيران دى چي څه وكړي كه يي كتل چي يوه 

دوري رادوري كيږي پهلوان پخپل پټو سره موږك ونيوى داسي چي خپل پټو يي يودم په موږك باندي ورګذار كى 

اوموږك هم چي دانسانانو له خوا نه وو په عذاب سوي ډير نه ويريدى ځكه په اساني سره ونيول سو دستي يي يوه 

ان دقلعه دديوال نه واچاوه اومنډي وهي موږك هلته رښكۍ پيداكړه اوموږك يي دډهلكي سره وتړي اوخپله يي ځ

كړپهاري جوړكړيدي . ښځه هم ستومانه سوه اوپه خالي لاس باندي بيرته دكورخواته راروانه سوه كله چي كورته را 

ورسيدل وې ليدل چي ميلمه يي نسته اوتښتيدلى دى پربام پورته سول وې كتل چي يوسړى په منډه ځغلي داهم 

اوځان يي نژدې راورساوه . دلته څودخرما درختي وې پهلوان شاه ته وكتل كه ګوري بلا ورپسې روانه  پسي راتا سوه

ده ژر ودرختي ته وختى هر ه څومره چي خور يي ورته وويل راتا سه پهلوان نه راتا كيدى بلا خره بلا ددرختي په اره 

چي اخّري درختي ته ورسيدى پوه سو چي  كولو شروع وكړه پهلوان ديوې درختي څخه بلي درختي ته اوښتۍ كله

نور نو چاره نسته ډيرپريشانه ووپه دې وخت كي يوه زمرى پخپل ښكار پسي منډي وهي اوتردې ځاي پوري 

راورسيدى . پهلوان چي ورته وكتل دهغه زمري چيچي ووچي پخوا دده سره اوسيدى ددرختي راتاسو اود زمري سره 

اخيسته زمري اوپهلوان پسې وځغستل زمرى چي ډيرچالاكه وو بلا يي را ونيول ودريدى بلا چي پوه سوه منډه يي و 

اوهغه يي په دواړو ټكر ټكر كړه . زمرى پخپله لاره ولاړى اوپهلوان پخپله لاره ،اوس نوتاسي وواياست ددې قصه 

  مطلب څه وو؟

په مينه اومحبت ژوند وكړي هرځاى  جواب : اول بايد ټوله انسانان درحم اوعاطفه خاوندان وي دخپلو ګاونډيانو سره

  . اوهرچيري بايد دخپل ځان د پاره دوستان پيدا كړي څو په مشكلا تو كي ورسره مرسته وكړي

دوهم : زموږ د پاره دا لا زمه ده چي په بيګانګانو باندي باور ونكړواو ترڅو چي مو پيژندلي نه وي بايد د هيڅ كس 

ګانو د راتګ څخه وخپل كورته ډډه وكړو او پربيګانګانو باندي اعتماد ونلرو كره ولاړ نسو او همدغه رنګه د بيګان

  . خصوصاً هغه كسان چي زموږ په دين نه وي )كافران وي (

ډيرداسي كسان پيداكيږي چي په ظاهره ديوه پاك اوصادقه مسلمان بڼه لري خو په حقيقت كي يومنافق اوبدكرداره 

مه خطا وزي . دحقيقت د پيداكيدلو د پاره لا زمه ده مور ، پلار ،  شخص وي په لباس اوظاهري شكل هيڅكله

مشرورور، اكا ماما اونژدې ټول دوستان خپلوكشرانو ته دسمي لاري ښوول په خپله ذمه قبول كړي اوخپل مسوْ ليت 

  . وګڼي چي دجامعي د پيشرفت اوترقۍ يوازنۍ لاره د خپل اولاد سالمه تربيه كول دي

زمه ده چي دخپلومشرانو اطاعت وكړي اوداسي كار ونه كړي چي په ورځ كي داخّرت درسول الله په كشرانوهم دالا 

 . )ص( دشفاعت حق دلاسه وركړي

 صبر

 

يولوى سرمايه داره سړى وو ډير درحم اوعاطفه خاوند وو پرغريبانواو بيوزلا نوباندي يي هميشه خيراتونه او زكاتونه 

ځان خبراوه داسي ورځ يا شپه به نه وه چي د ده پركور به ميلمانه ناست نه وه ويشل د هغود احوال څخه يي خپل 

ميوې اوغله جات پروردګار عالم ورته پريمانه د باغو اومځكو څخه ورته ارزانه كړي وه همدا ډول د اولادونو هم ورته 

ويل هم هغسي به كيدل  كمى نه وو ځوانان زامن لوڼي اونكاحي ښځې هم ورته حاضر باشه ولاړي وې څه چي به يي

د شاوخوا كلي خلګ هم ځني راضي وه داسي سړى نه وو چي د ده بد خواه واى ټولو خلګو ورته په درنه سترګه كتل 

او هر چاد ده احترام كاوه پروردګار عالم هم وده ته دومره مهربانه اونرم زړه وركړى وو چي د ژوند په هره لحظه 

ي دپاره چمتو وو دمريضانو به يي احوال په ډيره مينه اومحبت سره اخيستۍ د كي به د خپلوخلګو اوعوامو دپوښتن

دارو او درملو د پاره به يي ورسره مرسته كول داخترد خوشحالي دپاره به يي وټولو غريبانو ته جامي جوړولي پخپل 

پل ه يي پريښوول بلكه د خماحول اوچارپييال كي به يي دغلو داړه مارانو شيطانانو اوفاجرانو لاسونه لنډول او نه ب

حسن اخلاق په درلودلو سره يي داسي كسان په سمه لاره راوستلي وه ځكه د ضرورت مواد به يي ورته په وړيا توګه 

وركول اوكه به كم مشكلات ورته پيداكيدل نوحتي الوسع به يي دحل كولو لاري ورته پيدا كولې خير د دنيا ژوند 

پخپل حال دى او پاته كيږي يوه چپه ګرګو ددې دينداره سړي و دروازې ته ودريدل دى عمر دى تيريږي يو الله پاك 

او يوه توره بلا ددې سړي په كور ننوتل باغونه يي وچ سول مځكي يي ويجاړه اودكښت دحالت څخه ووتلي زامن يي 

اسي حالت ته هم ځني ولاړل ښځي يي هم ورڅخه جلا جلا سوي دى هم په يوه بې درمانه رنځ باندي اخته سو د

ورسيدى چي نور نودكلي خلګ ددې سړى دمرض څخه په تنګ راغلل اودا نيك سيرته سړى يي دخپل كلي څخه 

دباندي وايستۍ يوه ښځه ورته پاته سول نورنو ټول كوراوكهول ځني جدا سول ددې نيك سيرت سړي رنځ اوتكليف 

ده د پاره ډوډۍ راوړل اودده خد مت به يي ورځ په ورځ ډيريدى مګر ده هيڅ اهّ هم نه كښى دايوې ښځي به د

كاوه د شپې اوورځي به ورسره وه دخلګو كورونو ته به تلل جامې به يي مينځلې يا به يي ميچن څرخول اويا به يي د 

خلګو كورونه جاروب كول څو ددې مزدورى په نتيجه كي څه خواړه دخپل ځان اودې نيك سيرته سړي د پاره تيار 

ه ښايسته چوټيان ) وريښتان ( وه داسي يو ورځ راغله چي يوه ګنهكاره سړي ددې ښځي څخه كړي ددې ښځي ډيرښ

ددې د وريښتانو د پرې كولو غوښتنه وكړه هرڅومره چي دې ښځي انكار وكړ كومه فايده يي نه درلودل ښځه چي 

يچي كړل څو وكولاى د مجبورى په حالت كي وه او بله چاره يي نه درلودل دمزد په عوض كي يي خپل وريښتان ق

سي خپله اعاشه برابره كړي په دې وخت كي يو شيطان په منډه راغى اودې نيك سيرته سړي ته يي په چپه ډول 

دابيان جوړ كړئ دانيك سيرته سړى چي ډير پرهيزګاره وو ډير خوابدى سوخو افسوس په داسي حالت كي وو چي 

ان يي وخپل خداى ته وسپارۍ كله چي يي ښځه راغله ټول هيڅ يي هم نسواى كولاى پرشيطان يي لعنت ووايه اوځ

احوال يي ورته ووايه اود شيطان مخ يي توركړي يوې چشمې ته يي ځان ورساوه اوهلته يي خپل ځان ومينځۍ په 

داسي حالت كي چي دپرې وللو توان يي هم نه درلودى . دقدرت كار دى په دې چشمه كي ددې نيك سيرته سړي 

رمټ سو اوتريوې لوي خطرناكي مرحلي وروسته بيا پروردګارعالم ورته د ژوند ټول سامانونه مهيا  شفا وسول او روغ

 . كړل

 

 سوالونه

  اوس نو وواياست دانيك سيرته سړى څوك و؟ .1

  ددې چشمه په ګوته كول ورته چاوكړه ؟ .2

 ددې نيك سيرته سړي عادت څه وواوڅه ګټه يي وكړه ؟ .3

 

 جوابونه

 .ه سړى حضرت ايوب عليه السلام وودانيك سيرت .1

پروردګارعالم ورته دخپلي مهربانى له امله دده توبه قبوله كړه اوددې ازمايښت څخه يي كاميابه وايستۍ داځكه  .2

چي پروردګارعالم پخپلو بندګانو ازمايښت كوي هرهغه كس چي صبر او حوصله وكړه حتماً كاميابي دهغه په برخه 

 . ده

 . سړي عادت صبر ووځكه خود صابرايوب پنوم ياديږي ددې نيك سيرته .3

 نوټ:داقصه زموږد پاره يوسرمشق دى څود بې صبرى نه وساتل سو

 يوه لنډه كيسه

 

دغريبى كورمو درلودى په اوموخښتو ابّادووځاى ځاى پكښې پخې خښتي هم كارسوي وي ، پخپل لاس مو جوړ كړى 

ته مو خښتي مښلې اود ورځي به مو دقلعه دديوالونو د پاره خټي لا وو ، دګرمۍ په لنډو شپو كي وسپيني سپوږمۍ 

ندي باندي كولې او كله كله به موخراب ديوالونه دكاګل پر ځاى په ريګو اواهاكو سره ګډ سيمګل كول، د اوبو د 

انو د اه ګڅكلو د پاره مو په كورونو كي څاه ګان درلودل د خپل نيت د پراخئ له امله دهغه بل كلي خلګو زموږ د څ

اوبو څخه ګټه كول ) ګټه يي تري اخيستل ( ځكه اوبه يي ډيري يخي ، خوږې او ډيري پاكي وې د ژمي په يخو شپو 

كي د تالندي اوبريښنا څخه نه ويريدلو ځكه كور مو مضبوط جوړ كړى وو ،ګلان او سبزيجات مو پكښي ډير ډيركرل 

رانيول او په ډيره خوشحالۍ سره مو ژوند تيريدي ، نا ګاه  حتي اكثره موږ د بازار څخه تركاري او سبزيجات نه

سيلۍ اوبارانونه را پيدا سول په مسلسل ډول يي زموږ دغريبۍ كور لكه چي زموږ سره يي دښمني درلودل په ژليو 

اوسيلابونو سره خراب كړ . مجبوره سوو د خپلي ميني څخه موكډه وكړه هري خواته خواره سوو څوك په دې كلي 

وك په هغه كلي كي ډيره سول ، څوك په كلي كي دننه دخلګو سره همسايه سول او چادكلي د باندي خيمې او څ

ووهلې داچي زموږ څخه هرڅه دلاسه وتلي وه نو مجبوره سوو په مزدورۍ مو لاس پوري كړ خوخپل ټاټوبى مو نه 

ي نه كول ، كرار كرار مو دكور د لوازمو هيراوه په ډيره ميړانه مو كار اوزحمت كښۍ دچا احتياج نه وو خو ژوند يار 

په خرڅولو لاس پوري كړ په ډيره ارزانه ارزانه توګه مو خپل سامان خرڅاوه ، موږ خپله ګذاره كول مګر د پردي كلي 

د مشرانو په سترګو كي خار وو ، ځينو به زموږ د خرابه كورونو د رانيولو وړانديزونه كول چابه خرڅ كړل ولي چابه 

  . موږ د پلار او نيكه د لاس نښه ده نې خرڅومويل دا ز 

دكلي خلګ چي زموږ د زحمت اوكارو دګټي له امله بډايان سوي وه زموږ د څاه ګانو څخه يي كاريزونه وكيندل 

اوخپلو مځكو ته يي اوبه راډيري كړي ، عبدلغياث كاكاچي زموږ په كلي كي يو ډير ښه سړى وو اوښه نوم يي درلودى 

وروسته يي و غوښتل چي بيرته خپل كلي ته ولاړ سي او خپل كورابّاد كړي . ده داګمان كاوه چي د نورو څوكاله 

ګاونډيانو څخه به پيسي په پور واخلي د قرض حسنه په توګه كله چي پرور دګارعالم ورته روز ګار ښه كړي بيا به 

ډير كلونه يي ورته خدمت كړى وو د پور  دخلګو قرضونه بيرته ادا كړي . په همدې زړه يي دكلي يوه مشرته چي

)قرض( يوه غوښتنه وكړه چي اوس يي راته راكړه انشا ْ الله په ډير نژدې وخت كي به يي بيرته درادا ْ كړم . افسوس 

ددې څخه خبر نه ووچي دكلي خان دده دڅارويو دپاره  هم سترګي پټي كړي وې ځكه عبدلغياث كاكا ديوه غويي 

 . ل څه نه درلودلاودوو پسونو څخه ب

ښه نو ګرانو ويونكو ددې لنډي كيسي جواب زه وتاسي ته پريږدم ځكه غواړم ستاسي د ذهن ازمايښت وكړم څو په 

 علمي ډول درته ثابته سي چي ؟ ؟ ؟

(c) ketabton.com: The Digital Library



55 
 

Download from: ketabton.com 

  

(c) ketabton.com: The Digital Library



56 
 

Download from: ketabton.com 

 حق او با طل

 

دحضرت صهيب )رض( څخه روايت دى چي رسول الله )ص( وويل ستاسي نه دمخكي قومونويو بادشاه وو چي د 

سره يو جادوګر ووكله چي دا جادوګرسپين ږيري سو نو پادشاه ته يي وويل . زه نور سپين ږيري سوم ماته يوهلك هغه 

راوا ستوه چي زه ورته خپل دسحر علم وښيم . پادشاه يو زلمى هلك ور واستاوه ، د هغه په لاره كي يو راهب وو دا 

سوې ، پس له دې هركله چي به ساحرته تلى نو  زلمي د هغه سره كښينستۍ د هغه خبري يي واوريدې خوښي يي

اول به ددې راهب سره كښينستۍ كله چي به ساحر ته ورغلي نو ساحر به وواهه چي ولي دي ناوخته كړ هغه راهب 

ته دا احوال ووايه ، راهب ورته وويل كله چي دي ساحر وهي نو ورته ووايه چي په كوركي وم اوكله چي دي په كور 

ووايه چي د ساحر سره وم . په همدې ډول وخت دى تيريږي يوه ورځ كلي ته يوځنګلي ځناور راغۍ  كي وهي نو ورته

اود خلقو لاره يي بنده كړه ، ددې هلك لاره هم بنده سوه . دې هلك په زړه كي وويل نن به معلومه سي چي راهب 

  . په حق دى او كه ساحر ، يوكاڼى يي راواخيستۍ ويويل

كار ستاخوښ وي نودا ځناورپه دې كاڼي مړكه . ځناور يي په وويشتۍ هغه مړسو. خلقوته لاره ياالله كه د راهب 

ته خو زمانه غټ مقام ته ورسيدې )  -ازّاده سول . بيا راهب ته راغي اوحال يي ورته ووايه .هغه ورته وويل : بچيه 

ي يوه سخته راسي . كه سخته در اوداسي ځاى ته چي څوك ورسيږي ازمايښت باندي راځي ( ډير ژر به پتا باند

باندي راغله نو زماحال چاته مه وايه . دا هلك دې اندازې ته ورسيدۍ چي ړوند او پيس مرض به دده په دوعا سره 

ښه كيدئ اود ټولو مرضونو علاج به يي كاوه . د پادشاه يو وزير په دې خبر سو چي هغه ړوند سوي وو .ده ته يي 

يي وويل ، كه زه دي جوړكړم نو داټول شيان درته دركوم )ستا دي ( هلك ورته وويل : زه ډيري تحفې راوړې او ورته 

څوك نسم جوړولاى ، جوړونكي الله دى ، كه تاپه الله باندي ايمان راوړى زه به درته دوعاوكړم ، الله به دي جوړ 

ه ستۍ لكه چي به كښينستۍ . پادشاكړي . هغه ايمان راوړى او الله جوړ كۍ ، بيا پادشاه ته راغلى او ورسره كښين

ورته وويل د سترګو ديد درته چا دركړ ؟ وزير ورته وويل خپل رب . پادشاه ورته و ويل ايّا زمانه بغير ستا بل رب هم 

  سته ؟ وزير وويل

 كزما اوستا دواړو رب الله دى نو پادشاه بندي كړ اوترهغې پوري يي تكليفونه وركول څو يي دهلك حال ووايه. هل

يي راوستۍ . پادشاه ورته وويل ، اې بچيه تا په جادوكي دومره ترقي وكړه چي ړانده جوړوې او پيس مرض ورك كوې 

) مريض جوړوې ( اوداسي كارونه كوې . هلك ورته وويل ، زه خوهيڅ څوك نه جوړوم جوړونكي الله دى . پادشاه دى 

وايه . پادشاه راهب راوغوښتۍ او ورته يي وويل ، خپل دين هم قيد كړ اوترهغې يي ازّار وركاوه څود راهب حال يي و 

ته وګرځه هغه انكار وكړ . نو يوه اره يي را وغوښته اوراهب ته يي پر سر كښيښوول اره كاوه يي تردې چي دوه ټوټي 

حواله  يسو . بيا يي هغه هلك راوغوښتۍ ورته وې ويل ، خپل دين ته وګرځه . هغه هم انكار وكړ. نوخپلو كسانو ته ي

كړ چي داهلك پلاني غره ته يوسي په غره باندي يي وخيژوۍ چي دغره وڅوكي ته ورسيږۍ نو ورڅخه پوښتنه وكړئ 

كه خپل دين ته واوښتۍ نو ازّاديي كړي كه انكاركوي نو د غره څخه يي لا ندي راشوه كړئ . هغوى بوتلى اوغره ته 

ددوى نه مي خلاص كه په هره ذريعه چي ستاخوښه وي . په غره يي وخيژوي ، هلك الله پاك ته سوال وكړ . يا الله 

باندي زلزله راغله اوهغه د پادشاه سړي ټول لا ندي راشوه سول . داهلك پادشاه ته راغي اوهغه ورته وويل . ستا 

 ملګري څه سول . هلك ورته وويل . دهغوى نه خپل رب خلاص كړم . بيايي نورو سړو ته حواله كړ چي دى په كښتۍ

كي سپوركړئ اوچي كښتۍ دسيند منځ ته ورسيږي پوښتنه ځني وكړئ ، كه خپل دين نه پريږدي نو سيند ته يي 

وغورځوى . هغوى بوتلي . دسيند منځ كي هلك الله ته سوال وكړ . ياالله ددوى نه مي خلاص كړې په هرهغه څه 

لك الله پاك ژوندى وساتۍ . هلك بيا چي ستا خوښه وي ، نو په هغوى كښتي واوړيدل اوټول پكښي غرق سول خوه

پادشاه ته راغلۍ . هغه ورته وويل ستاملګري څه سول ؟ هلك ورته وويل دهغو نه الله پاك خلاص كړم . بيايي پادشاه 

ته وويل ته مانسې وژلاى بيله هغه طريقه څخه چي زه يي درته وښيم . پادشاه ورته وويل هغه څنګه ده ؟ هلك ورته 

په يوه ازّاد ميدان كي سره راجمع كړه اوماد خرما په تنه پوري وتړه بيا زماد تيركش نه يوغشي را  وويل ، ټول خلګ

واخله په ليندي كي يي كښيږده او ووايه )) بسم الله رب الغلام (( ما ورباندي ووله چي داسي وكړي نوما قتل كولي 

  . سي

هغه تيركش نه يي يوغشي راواخيستۍ او ويي ويل )) پادشاه خلګ راجمع كړل اوهلك يي په سليب باندي وخيژاوه د

بسم الله رب الغلام (( هلك يي وويشتۍ هغه دغوږ سره نژدې ولګيدۍ اووفات سو، ټولوخلګووويل )) اّ منا برب الغلام 

)) .  

ادشاه پ پادشاه ته خبر ورسيدى هغه كار وسوكوم نه چي ته ويريدې هلك دي قتل كاوه خلقو ټولو په الله ايمان راوړ .

حكم وكړ ،چي دسړكونو په چوكونو كي خندقونه وكينۍ اور پكښي بل كړى څوك چي دخپل دين څخه نه اوړي هغه 

پكښي وغورځوي ، يايي وويل چي هغه دي اورته ور ودانګي . همداسي وسول اوپه همدې ترتيب ټوله مسلمانان يي 

 . د اصحاب اخُدود پنوم باندي مشهوره ده د اورپه لمبو كي وسوځل . په قرانّ عظيم الشان كي دا واقعه

 

  ( مخ اول جلد دريم باب دصبربيان 01حديث  81رياض الصالحين  )

 

داسي قصې او واقعات چي تاريخ ګواهي وركوي ډيري تيري سويدي لكه د حضرت ابراهيم عليه السلام قصه . 

ه خوا دريغ سوي نه دي دسيدالشهداْ  اوحتي تردې چي د پيغمبرانو وژنه اوپه شهادت رسول هم دكفراو الحادل

حضرت حمزه )رض( شهادت په كومه طريقه چي كفارو وكړ په هيڅ زمان كي چانه وو كړى هغه په دې شكل . پزه، 

غوږونه ، سترګي ، او حتي زړه اواينه سره د سږو يي هم ځني ويستي وه . څوحضرت محمد )ص( په بوى باندي خپل 

  اكا )تره( و پيژانده

 (( لله وانا اليه راجعونانا ))

 دعلم برتري

 

تاسي به په دې بيان كي يوه داسي خوږه كيسه ووايي چي ترډيره وخته پوري به ستاسي دذهن څخه ونه وزي اوكه 

هرڅوك ددې كيسې په اصلي مطلب پوه سو نودابه يو ډيرلوى بركت ورپه برخه سوى وي . په يو وخت او يو زمان 

ړى تيرسوى دى دكلام په فصاحت او بلاغت كي په اولو ورځو كي ډير خوندور نه وو ځكه كي يو ډير پوه او عالم س

د ژبي د نيمګړتياله امله يي حرفونه سم نسواى ادا ْ كولاى خو وروسته دالله په فضل اوكرم سره دا نيمګړتياليري 

ن وو د صبر او زغم څخه يي سول په جهان كي يي سارى نه درلودى ، د تكاليفواو ربړونو سره هميشه لاس اوګريوا

كاراخيستئ د خلقو سره به يي هميشه كمك كاوه . مزاج يي د حقيقت په پلوى تند وو. ډير رحم دل اومهربانه 

شخص وو د هرقوم او قبيلې د سوالو سره يي د هغود خواهشاتو په مقابل قناعت بخشه جوابونه ويل او چي په وس 

او هوسايي د پاره يي د ژوندا نه ټول ضروريات برا برول . خير د تعريف او او قدرت كي به يي وه د خلقود ارّامى 

توصيف په باره كي چي هرڅومره د هغه ستاينه وكړو بياهم لږ ده . مطلب دلته دادى چي يوه ورځ داسي په زړه 

رته  له خوا و كي ور وګرځيدل گ ) زماعلم ډيردى شايد زما نه په علم كي بل څوك برتري ونلري ( . د پروردګارعالم

وحي وسوه ، ولاړسه ويوځاى ته اوهلته به ديوه بل شخص سره ملاقي سي . هغه وخت به داشخص ويني چي د ځانه 

سره دي يوه دانه وريت كړى ماهى په ډوډۍ كي پيچلئ اخيستئ وي . په هغه وخت كي چي دغه ماهى ستا د 

ي په شكل بيرته اوبوته داخل سي ( ته به هلته دسترخوانه څخه ورك سي ) همدغه وريت كړي ماهي د ژوندي ماه

ددې شخص سره ملاقات وكړې . په همدې ترتيب سفر اغّازسو هله هله هله يوځاى د اوبو چشمى ته ورسيدل په 

هغه ځاى كي يي اوبه وچښلې اومخ په سفريي حركت ته دوام وركړ. يوځاى وږي سول اوكښي نستل غوښتل يي چي 

سترخوان خلاص كړ وې ليدل چي ماهى نسته ، ور په ياد سول چي ماهي په هغه تيره ډوډۍ وخوري كله چي يي د 

چشمه كي د اوبو غيب سويدى . بيرته پشا را وګرځيدل اوپه دې واپسى كي يي خپل دمطلب شخص پيدا كړ . دې 

ار وكړ اسر شخص ورته خپل عذرمخ كي نه مخ كي وړاندي كړ چي ته زما سره ملګرتوب نسې كولاى . خومطلبي ورته 

.ځكه نو ددوى ترمنځ په دې شرط سفراغّازسو چي ورڅخه سوال به نه كوي . ده هم ومنل پرلاره سره راروان دي 

يوځاى ته راورسيدل چي هلته څوداني كښتۍ د خلقود تيرايستلو په غرض د اوبود يوې غاړي څخه وهغه بلي غاړي 

ه نوري كښتۍ نوي نو ي دي ،دوئ په دې زړه كښتۍ ته ولاړي دي په دې كښتيو كي يوه دانه څه زړه غوندي د

كي سپاره سول كله چي كښتۍ د اوبو منځ ته ورسيدل نو دې شخص هغه تبرچه چي د ځانه سره درلودئ دكښتي 

  ديوې برخي په ماتولو كي په كار واچوه . مطلبي شخص ورڅخه سوال وكړ داڅه كوي ؟

 . ه نه كوېجواب ورته وركړه سو .مادرته ويلي وه چي سوال ب

داوبوهغه بلي غاړي ته وا وښتل بيايي پخپل سفراغّاز وكړ هله هله هله ويوه ښارته ورسيدل . په يوه كوڅه كي تيريږي 

كه ګوري څودانې ماشومان په بازئ بوخت دي يوه دانه هلك چي ښه پاكي جامي په تن لري خپله هم پاك او ستره 

ل ساعت تيري كوي نوموړى شخص ورنژدې سواوهغه يي مړكړ . معلوميږي ددې هلكانو په منځ كي ګډ دئ اوخپ

داحالت ددې مطلبي شخص بل كل خوښ نسو اوځني سوال يي وكړ ، دادي ولي مړكړ حال داچي دايو بيګناه هلك 

  وو ؟

 . جواب ورته وركړه سو . مادرته ويلي وه چي سوال به نه كوي

ديوه كار اوغريبي پوښتنه كول څو وكولاى سي د خپل خوراك خير بيا سره روان سول و ښارته داخل سول اوهلته يي 

اومعاشئ د پاره څه برابر كړي دلته هيڅ كس هم حاضر نسو چي ودوى ته كار وركړي ځكه دا خلګ دلته په دې 

ښار كي نا بلده وه خير شپه تيره سول سهار سو بيا دوري رادوري ګرځي په يوه كوڅه كي نا څاپه يو ديوال وليدئ 

ريوتو په حالت كي وو نوموړى سړى ورته نژدې سو اوخپله اوږه يي وركړه ديوال يي سم ودراوه اودچپه كيدو چي د پ

څْخه يي وساتئ . دلته مطلبي سړي بيا ځني پوښتنه وكړه . ولي دي ديوال سم اوجوړكړ پري ايښئ به دي واى چي 

  . خپل خوراك زمينه مو مساعده كړي واىنړيدلي واى موږ به جوړكړى وواوبيا بمو ځني پيسې اخيستي واى څود 

جواب ورته وركړه سو زما اوستا ترمنځ جدايي ده . درې ځله وسوه چي تاسي زما څخه سوالونه وكړه حال داچي زما 

 . او ستا ترمنځ وعده وه چي زماڅخه به پوښتنه نه كوي . ددې واقعاتو حال درته بيان كوم

پادشاه اعلان كړى وو هره كښتۍ چي نوي اوسلامته وي هغه ونيسۍ اول دكښتۍ حالت :ددرياب هغه غاړي خوا 

اوددولت كارونه په اجرا ْ كړي . ماځكه دهغه كښتۍ ورته ماته كړه چي داسړى ډير غريب ووكه چيري د پادشاه 

 . عسكرو دده كښتۍ اخيستي واى نود دوي د خوراك او معاشي لاره بنديدل . ماته كښتۍ عسكرو نه نيول

وژل : ددې هلك موراو پلار ډير پرهيزګاره خلګ وه ولي داهلك ډير پرګران وو . ويره ددې وه چي ددې  دوهم دهلك

هلك په لوئيدو سره داخلګ ګمراهان سي ځكه ددې هلك ايّنده خراپه وه نو په همدې خاطرچي دامسلمانان دجنت 

 .څخه محروم نسي داكارمي وكړ

وه نيك سړي دخپلو زامنود پاره خزانه پټه كړې وه . د ده زامن واړه وه دريم دديوال جوړيدل : تردې ديوال لا ندي ي

كه چيري دا ديوال نړيدلى واى نوخامخوا دا خزانه ضايع كيده اودې هلكانوته نه رسيده په صحيح توګه ځكه نو 

  .ماداكاروكړ

  . نورنو زما اوستا ترمنځ جدايي ده

 

 سوالونه

 ؟ ددې كيسې څخه تاسي څه پند واخيستئ .1

  مطلبي شخص څوك وو؟ .2

  كاركونكي ) فاعل ( څه نوميدئ ؟ .3

  دمطلبي شخص قوم اوكتاب څه نوميږي ؟ .4

 

 جوابونه

په دې بايد پوه سو چي په جهان كي دعلم دروازه د ټولو انسانانو پرمخ خلاصه ده ولي دا علم د خلقوترمنځ دذهن  .1

په رشد اوتقاضا ْ پوري اړه لري په دې معني چي د يوه انسان ذهني رشد په يوه خاصه لاره كي امكان لري ولي د 

ځكه دانسانانو ذهنونه په خاصو شرا ئطو كي د خاصو  ټولوعلومو تكميلول د يوه عادي انسان د پاره مشكل كار دئ

پروګرامونو د پاره د قبول وړمسائيل جذب كولاى سي . په همدې منظور بايد هيڅ شخص ددې ادعا ْ ونكړي چي 

ګواكي د علم او پوهي له لحاظه سارى نلري . دادرسته خبره ده چي پيغامبران د علم او پوهي له لحاظه دمځكي 

ولي هغه په اندازه دي ځكه خو پروردګار عالم ددې خبري دتصديق د پاره دحضرت موسي عليه  دمخ رهبران دي

السلام اوحضرت خضر عليه السلام قصه په قرانّ عظيم الشان كي وحضرت محمد ) ص( ته بيان كړه څو د مځكي د 

ن لما ْ پيداكيږي چي انسانامخ علما ْ پخپل علم سره ونه نازيږي د تكبر او غرورڅخه بايد ځان وژغوري گگ داسي ع

 . هغه نه پيژني مګرپه هغه صورت كي چي ورسره په تماس كي سي

  .مطلبي شخص حضرت موسي عليه السلام وو .2

هغه شخص چي حضرت موسي عليه السلام ورسره په تماس كي سوهغه حضرت خضر عليه السلام وو .ددې درو  .3

 .واقعو فاعل همدغه حضرت خضرعليه السلام وو

دمطلبي شخص قوم يهود ) بني اسرا ئيل ( دي اوهغه كتاب چي پروردګارعالم وموسي عليه السلام ته وركړي وو 

هغه د تورات په نوم باندي ياديږي .هغه ځاى چي حضرت موسي عليه السلام اوحضرت خضر عليه السلام سره 

 ى په سوريه كي واقع دي والله اعلميوځاى سول بين النحرين په نوم سره مشهوردي . زماداسي ګمان دي چي داځا

.  

نوټ : دابايد دياده څخه ونه باسو چي دعالمِ برتري په بې علم باندي زياته ده او په قرانّ عظيم الشان كي هم 

داذكرسويدي حضرت رسول اكرم )ص( هم په دې باره كي زيات ارشادات لري او خپل امتيان يي په دې باندي ما ْ 

زده كړي . دعلم په حاصلولوكي بايد منزلونه منزلونه حتي كه په پښو هم وي بايد چي طي  موركړيدي چي بايد علم

كړي څود بي علمى مخه ونيول سي . پروردګارعالم فرمايي . زما په باره كي دي هيڅ څوك بحث نه كوي ترڅو چي 

  . علم يي نه وي حاصل كړي

پخپل مخ خلاصه كړو. كه چيري د نيوي علم نسوزده پرموږ ټولومسلمانانو باندي دا فرض ده چي د علم دروازه 

كولاى بايد ديني علم خود حقيقت له رويه زده كړو. خصوصاً په دې عصر او زمان كي چي خلګ دساينس اوتكنالوژئ 

په مخ ګړندي ګامونه وړا ندي كوي ډير به د افسوس خبره وي چي خپل ځانونه وجهان ته د بيسوادانو په شكل 

 . ت كي به مودخپل خداى اوخپل پيغامبرعليه السلام د ارشاداتو په ضد عمل كړي ويوښيو. په دې صور 

 د ټنبلا نو دارو

 

دعبدلغياث كاكاپه كوركي د ډيري زمانې راهيسي د زوى د پيدا كيدوكومه اوّازه نه وه خپره سوې . لوڼي ورته 

تعالي پوره كړ په داسي حال كي چي  پروردګار عالم ډيري وركړي وي ، خوددې كورد زړه ارمان يوه ورځ الله

عبدلغياث كاكا پخپل پټي اوكروندې كي په كارلګياوو ناڅاپه په منډه منډه يوكلي وال ورته ځان را ورساوه او پرې 

ږغ يي وكړ . كاكا زيري مي درباندي ،اول به ماته شيريني راكوې بيا به زه درته وايم ، كاكاومنل چي شيريني به 

دادستوردئ چي دنيكي خبري په اوريدوسره اوريدونكي حتماً خبر رسان ته څْه ناڅه مني .( بيا ورته وركوي )ځكه 

يي د زوى د پيداكيدو خبر ورته و وايه . عبدلغياث كاكادډيري خوشحالى څخه خپل كار و بار پرې ښووي اومخ 

خو كاكا به ويل )) خداى دې دكور په خوا رهي سو . كورته په رسيدو سره د هري خوا ورته مباركباد ويل كيدئ .

 . قدم دنيكو كړي(( او په تكرارتكرارسره يي د خداگ شكركښي

دهلك په پيداكيدو سره دكاكا كورنى په خوشحالي كي ډوب پراته وه داهلك دومره نازولى وو چي هميشه به د پلار، 

نه كيدل . كرار كرارهلك لوئيدئ مور، اوخوندو په اوږو باندي ګرځيدى . خاص په الله او بسم الله سره د هغه پال

په عوض ددې چي درس ووايي يا كم بل كمال زده كړي تمامه ورځ به په كوڅو او بازاروكي سرګردانه ګرځيدئ .كه 

څه هم پلار په مكتب كي واچوئ خود ډيري مهرباني اودلسوزى له امله چي په كوركي ورسره كيدل هلك دمكتب 

لي وو . كاكاهم د خپل ځان سره وكښت اوكروندې ته نه بيولي ځكه پلارنه د نه ويلوتصميم دخپل ځانه سره نيو 

غوښتل چي دايوه دانه زوى يي د لمرپه وړانګو كي په عذاب سي .لنډه داچي ددې هلك هره خبره منل كيدل اود 

 . ژوند ټول مشكلات د موراو پلارله خواڅه ورته حل كيدل

اث كاكا ناجوړه سواو څه عمر بعد په حق ورسيدى . اوس نوداهلك دنابودي دنياژوند دى ،عمردى تيريږي ،عبدلغي

لوى سوى وو خو د ډيرناز او ټنبلۍ له امله د هيڅ كاراو روزګارنه وو. نازاو بې ځايه محبت ددې هلك په ژوندكي 

و پټي ا ناوړه تاثير وكړ. د مشرانو بې توجهي هلك وديته اړ باسى چي دخپل پلارګټلي په كرار كراروڅټي كومه مځكه

چي ورته په ميراث پاته وو د وخت او زمان په تيريدو سره هغه خرڅ كړي . په كوركي هم هغه وخت دمور، خويندواو 

نورو دوستانو د توجه وړ وګرځيدى چي ورته د ژوند د معاشي د پاره څه نسوه پاته . نورنو نازولي هلك د خپل ټول 

ينستۍ . هميشه به يي په داسي وخت كي ډوډۍ خوړل چي د جايداد څخه محروم سو اولاس ترزني په كوركي كښ

د لاس پرې منځلو د پاره به افتابه او لګن هم  خپلو خويندو اوياهم مورله خوا به ورته دسترخوان غوړيدى او

 . كهول داسي وپتيله چي په څه ناڅه به ددې هلك و ژوند  ته تغير وركوي او كور نو حاضريدى. اوس

ه دسترخوان همواركړ خود لاس پريمنځلو د پاره يي اوبه رانه وړې . هلك چي هرڅومره چيغي اوله ورځ يي وهلك ت

  . ووهلې كومه فايده يي ورته ونه رسول مجبوره سو پخپله ولاړ سو اولاسونه يي پرې منځل

 ووهلېپه دوهمه ورځ بيا دسترخوان ورته هموار نسو بلكه هرڅه ورته كښيښو ول سول ، هلك چي بيا هرڅه نارې 

 . څوك حاضر نه سول مجبوره سوپخپله يي خپل دسترخوان همواركړ اوبيا يي ټول كړاوخپل لاسونه يي پرې منځل

په دريمه ورځ يي بيا ډوډي تياره كړه خوهيڅ كس حاضرنسوچي ورته ډوډۍ راوړي هلك چي ډير وږي سوى وو 

ې رانه وړه بيا پخپله ولاړ سواو د اشّپزخان بيايي هم د پخوا پشان غلبلي جوړي كړي چي وږي يم هيڅكس ورته ډوډۍ

 . څخه يي ډوډۍ خپل ځانته راوړل

په څلورمه ورځ په كوركي هيڅ ډوډۍ پخه نسوه هلك د لوږي د لاسه ډير په تنګ راغى هاخوا دې خوايي وكتل هيڅ 

ى ناست وو چي هم په نظر ورنغلل مجبوره سو د باندي ووتى اوديوه دوست كره ورغي . هلته ددې هلك د خاله زو 

تازه دكاره څخه ستړى راغلى ووكوم وخت چي سره مخامخ سول نودې د خاله زوى ورڅخه پوښتنه وكړه چي ولي 

كارنه كوې ؟ هلك ورته وويل كومه دى كار ، ټول خلګ ووزګاردي . د خاله زوى ورته وويل راځه .هلك يي بوتلي 

ولي وود بوټو ماتول ورته ډير ګران پريوتل كله چي ماښام كورته اوديوه بټُي وا لا سره يي شاګرد كړ . هلك چي ډير ناز 

راغي ډير ستړى ستومانه وو. موريي نن ورته شكنه پخه كړي وه هلك په ډيره مزه داري سره وخوړل . حال داچي 

همدغه شكنه پخوا دې هلك بل كل نه خوړل اوهغه خوراك چي به يخ وو يابه ددې هلك په مرضا باندي نه وو نو 

  ترخوان به يي په لغته وواهه او په بد ويلو به يي شروع وكړهدس

 

 ښه نوګرانو ويونكو ددې لنډي كيسي اصلي مطلب څه دى ؟ .1

 داولاد روزنه بايد په كومه ډول سره وسي ؟ .2

  ايّاد علم په زده كولو سره راحت ډيريږي اوكه په بې علمى ؟ .3

 اسلام ( څْه وايي ؟د حلال رزق په ګټلو كي زموږ دين )  .4

 

 جوابونه

موږ بايد داولاد په روزنه كي ډير محتاط اوسو دهغه د پالنه څخه بايد يوه لحظه هم غافله ونه اوسو .موږ وينو په  .1

كوڅو اوبازاروكي هلكان بيله كومي پروا اودستورڅخه دوري رادوري ګرځي ياخوپه ويدو ګيمونو كي يا په 

كي د خپل وخت د تيرولو د پاره په خوراشوق اوذوق سره پيسې په اين وانّ توګه د خپل سينماګانوكي ياهم په كلپونو 

موراو پلار څخه اخلي اوهلته د فضول او بيهوده كارونو په اجرا ْ كولو كي لګياوي يا خود مكتب څخه تښتي اوياهم 

راو پلار ګډه وظيفه ده د دوستانو كره د ميلمستون پنوم دكوره څخه رخصت اخلي چي په دې صورتونو كي د مو 

 . څود خپل اولاد پالنه او روزنه په پام كي ولري

داولاد روزنه بايد په احسن صورت سره په داسي حالت كي وسي چي د زور وهلو ټكولواو بدسلوك په مبنا باندي  .2

ل ه هم بايد ځانونه وساتاتكا ْ و نلري خودا هم بايد په ياد ولرو چي د بيځايه ناز او نوازاو يا هم بې حده مهربانۍ څ

سي . د ماشومانو د خواهشاتو په مطابق هغه وخت كاركول ضروردي چي دهغوپه سالمه روزنه كي كم تاوان وا نه 

 . ړوي . دنرمو خبرو اوپراخي حوصلې څه بايد كار واخيستل سي

په اساساتو باندي ولاړ  داحقه خبره ده روزي وركونكي الله پاك دى خو په دنياكي دكارونو ويش د عقل اومنطق .3

دۍ . په دې نړۍ كي چي موږ ژوند كوو وينو چي اكثره غريب كاره خلګ ددنيوي علم څخه برخورداره نه دي ، 

ددفتر ادارې اوچوكي ادعا ْ ځكه نسي كولاگ چي علم نلري اكثره ډير خراب حالت د ژوند تيروي . ولي په مقابل 

د دفترونو اوحكومتي كارونو په اجرا ْ كولولګيادي اوددې لاري څخه كي هغه كسان چي دعلم اوسواد خاوندان دي 

  . په ډيره اسّانه توګه خپل د ژوند معاشي برابروي

دحلال رزق په ګټلو كي رب العزت ډير بركت اچوي اوخپل ټول بندګان يي په دې امركړيدي چي دحلال رزق  .4

ايّت ترجمه ده )) ټوله هغه چي په اسّمان اومځكه كي  12 دګټلود پاره كار وكړي لكه د الرحمن په مباركه سوره كي

 . دي په كارونو بوخت دي

اوهمدغه رنګه رسول اكرم ) ص ( فرمايي )) هغه څوك چي ايمان په خداي )ج( لري اوحلال رزق د پاره هاند كوي  .5

  . هغه پرالله )ج( باندي ګران دى

 . ي ) دبيكاره خداگ بيزاره (اوپه موږ مسلمانانو كي داسي يو متل دي چي واي .6

په حقيقت كي دبيكاره اوبې روز ګاره سړي څخه دهيڅ كس ښه نه راځي اوټوله خلګ ورته بد وايي اوځان ځني ليري 

 . كوي

 ازما يښت

 

د حضرت ابوهريره ) رض ( څخه روايت دى فرمايي چي مادحضرت ) ص ( نه اوريدلي دي . داسې وفرمايل : په بني 

درې كسان وه ، يويي برګى ) پيس ( يو يي ګنجى ) پك ( اوبل يي ړوند وو . الله تعالى په هغوى د اسرائيلو كي 

 . ازمايښت اراده وكړه . يوه فرشته يي دسړي په شكل ورته را واستول

فرشته وبرګي ته ورغلل او ورته وې ويل . ستا څه ډيرخوښ دي ؟ هغه ورته وويل . صفا رنګ ، ښايسته پوستكى اوچي 

مرض راڅخه ليري سي ، خلق راڅخه نفرت نكوي . فرشته پرې لاس راوكښى جوړ سو . ښايسته بدن )پوستكي ( دا

اوښايسته رنګ الله پاك وركړ . بيايي ځني پوښتنه وكړه . كوم مال دي ډير خوښ دى ؟ هغه ورته وويل اوښان 

ويل . الله تعالى دي درته پكښي بركت ياغواګاني ) راوي ته شك دى ( نو بلاربه اوښه وركړې سوه . او ورته وې 

  . واچوي

بيا ګنجي ) پك ( ته راغله . ورته يي وويل . ستا څه ډير خوښ دي هغه ورته وويل ، ښكلي ويښته چي دا پك توب 

راڅخه ورك سي ځكه خلګ راڅخه كركه كوي . فرشته لاس باندي راكش كي دالله په رضا جوړسو ، اوښكلي ويښتان 

لم وركړه . بيا فرشته ورته وويل . په مالونو كي دي كم شى خوښ دى ؟ هغه ورته وويل . غواګاني . ورته پروردګارعا

پروردګارعالم ورته بلاربه غوا وركړه . او ورته وي ويل الله تعالي دي پكښي بركت واچوي . بيادا فرشته وړوند ته 

 ورغله ورته وي ويل . ستا څه شي ډير خوښ دي ؟

چي الله تعالي راته نظر بيرته راكړي چي خلګ ووينم . فرشته لاس باندي راكش كړ د پروردګارعالم هغه ورته وويل . دا

په امربنا سو ، بيا يي ورته وويل په مالو نوكي دي څه شي ډير خوښ دي ؟ هغه ورته وويل . ميږي . نو د پروردګارعالم 

  . پكښي بركت واچوي په امريوه دانه بلاربه ميږه وركړه سوه اوورته ويي ويل خداى دي

بلاربه ميږه لنګه سوه ، غوا او اوښه هم لنګي سوې اوبيا زياتيدې تردې چي د دريو واړوسره يوه كنده ډكه سوه . 

څه موده پس بيا هغه فرشته دانسان په شكل هغه پيس ته په هغه شكل اوهغه شان سره راغلل كله چي هغه برګي ) 

 . پيس ( وو. او ورته وي ويل

يم ، بې خرڅه سوي يم . بي دالله ) ج ( نه مي بله چاره نسته ، ستا څه دهغه الله پنوم چا چي ښايسته  زه فقير

پوستكي اوښايسته رنګ اودا ډكه كنده مال دركړى دى ، يو اوښ غواړم چي زه سفر باندي وكړم . هغه ورته وويل . 

ا پيژنم ، ايّا ته غريب برګي پيس نه يي چي حقدار نورهم ډير دي . فرشته ورته وويل . داسي معلوميږي چي زه ت

خلقو درڅخه كركه كوله ، بيا الله پاك جوړ كړي اودومره مال يي دركړ . هغه ورته وويل . دامال ماته پشت په پشت 

 مالدارو مشرانو نه پاتي دى . فرشته ورته وويل . كه درواغ وايي نو بيا دي خداى هغسي كه . بيرته هم هغسي سو

. 

يا پك ته راغله په هغه شكل اوهغه حال كښي لكه چي هغه مخكي وو . هغسي خبري يي ورته وكړي لكه چي فرشته ب

وپيس ته يي كړي وې . هغه هم هغه شان جواب وركړ ، نو ورته يي وويل . كه دروغ وايي نو خداى دي هم هغسي 

 . كه لكه پخوا چي وې . هغه هم د پخوا پشان سو

شكل او په هغه حال كښي څنګه چي مخكښي وو ، ورته يي وويل . غريب مسافريم بې  يبا ړوند ته راغله په هغه

خرڅه سوى يم بې دالله نه مي بله اسره نسته ، ستا څه دهغه الله په نامه يو پسه غواړم چاچي تاته نظر بيرته دركړ 

ړوند الله جوړ كړم اوس د هغه  اودومره مال يي درته دركړ ، چي زه د سفر انتظام باندي وكړم . هغه ورته وويل . زه

الله پنامه چي دي څومره پسونه پكار وي اوڅومره چي ماته پريږدې ) تاته اختيار دى ( زه به درته هيڅ ږغ نه كوم ، 

څومره چي اخلي هغه واخله . فرشته ورته وويل . خپل مال دي سمبال كړه ، زما نه دى پكار ، دا خو په تاسو دالله 

وو ، نو ستا څخه الله تعالي راضي سو ،اودهغه دواړو ملګرونه دي ناراضه سو . بخاري اومسلم  تعالي يو ازّمايښت

  .مخ رياض الصالحين اول جلد 21حديث  26شريف دواړو دامبارك حديث روايت كړيدى . دريم باب دصبر بيان 

 

 

 سوالونه

 ددې كيسې اصلي مطلب څه دى ؟ .1

  ازمايښت كوي ؟ولي الله پاك په خپلو بندګانو  .2

 ددنياسره د محبت پباره كي رسول الله )ص( څه ويلي دي ؟ .3

 

 جوابونه

ددې كيسې اصلي مطلب دادى چي موږ بايد دالله تعالى شكر پر ځاى كړو په هر وخت اوهر زمان كي . داشكر  .1

ږي ، داسي نه ده په دې معني نه دى كه چيري موږ الله تعالي په لاره كي څه وركړو نوګواكي زموږ مال كمي

پروردګارعالم په كښي بركت اچوي . اول خو زكوات پرمسلمانانو فرض دى ،بيا خيرات ، صدقه ، سرسايه ، قرض 

حسنه وركول هم پرمسلمانانولا زمي اوضروري خبره ده . اصلي مسلمان جوړيدل دهمدې ځايه څخه جوړيږي .لكه 

ړي جملو كي داسي فرمايي ) وممارزقنهم ينفقون ( ترجمه يي پروردګارعالم دقرانّ عظيم الشان په لمړي صفحه اولم

داسي ده . دهغه رزق څخه چي ما په روزي وركړيده هغه كسان چي متقيان دي دوى دالله پاك بندګانو ته روزي 

 . وركوي

 ټوله په دې پهيږو كم وخت چي انسان ودنياته راسي په هيڅ هم نه پوهيږي اوهيڅ هم نلري حتي د خپل ځان .2

 ساتنه هم نسي كولاى ولي پروردګارعالم دادرې شيان وانسان ته پخپل

 رحم اومهربانۍ سره اعطا ْ كوي ،

  . . محافظت8. دارايي 1عقل _1

يعني دموراو پلار محبت ددوستانو شفقت ددې ضمانت كوي چي انسان لوى اودكمال اندازې ته ورسيږي . دالطف 

چي دكمال اندازې ته ورسيدى بيانو ددنياپه جمع كولو كي لاس اوپښې  اومهرباني د پروردګارعالم ده . هغه وخت

وهي داسي لګياوي ته چي وايي په دنيا كي بيله دې جمع كولو څه بل كارنسته . ددې جمع كولود پاره د خپل عقل 

رڅخه و او تدبر څخه كاراخلي څو وكولاى سي په اسانى سره دخپلو شتو په ډيرولو كي اضافه توب راولي . بيانو 

هيروي چي دا په اصل كي څوك وو . څنګه منځ ته راغي . څه بايد وكړي . اوداسي نور نور . په همدې خاطر 

پروردګارعالم خپل بندګان ددې خاطرو چي خپل اصليت ورك نه كړي د خپل اصلي بادار تابع اوسي او په ژوند كي 

كله په ازمايښت كي اچوي څو د نورو بندګانو د د خپل همنوع سره دكمك او تړون څه خپل ځان جدا نكړي كله نا 

  . پاره د سرمشق اوعبرت سبب وګرځي . په همدې سبب قرانّ عظيم الشان موږ ته په كراتو كراتو دا ذكر كړيدى

رسول الله ) ص ( فرمايي )) زه ددې څخه نه بيريږم چي زما امت به ددين څخه واوړي خو ددې نه بيريږم چي  .2

نه اومحبت اخته نسي (( صدق رسوله . رشتيا هم ددنيا سره مينه دومره غټه خرابي راولي چي بل ددنيا سره په مي

هيڅ فسق اوفساد يي نسي راوستلاى . پرموږ مسلمانانو باندي دافرض ده چي دحلال رزق او روزي د پاره كار وكړو 

ه اوامر اوارشادات پرې ايښي دي . خودا موهم بايد په ياد وي چي پروردګار عالم اود هغه رسول مقبول موږ ته څ

 . څود ازمايښت او عذاب الاهي څخه په امان اوسو

 . پروردګاردي موږ ته د عمل بالاركان توفيق راكړي امّين

 امانت

 

دعبدالله بن عمرابن الخطاب څخه روايت دى وايي ، ماد رسوالله )ص( څخه اوريدلي دي . چي ويل يي . د تيرو 

په سفرروان وو شپه پرې راغلل نو يو غارته ننوتل . دغره څخه يوه غټه ډبره را ولغړيدل د  قومونو څخه درې كسان

غارخوله يي بنده كړه . دوى پخپلو منځونوكي وويل . ددې مصيبت نه مو د خلاصۍ بله چاره نسته ، بيله دينه چي 

ين وويل . يا الله زماموراو پلار ډيرسپدالله تعالى څخه د خپلو نيكو اعمالو په وسيله سوال وكړو . په هغو كي يوتن 

ږيري سوي وه اوماد شپې د خپلو اولادو نو څخه مخكي اول هغوى ته شيدې وركولې . يوه ورځ را باندي غره كي 

ددرختي په تلاش ناوخته سو . ماښام چي راغلم هغوى ويده سوي وه ، ماڅاروى ولوشل او چي هغوى ته مي د شيدو 

  . ه وهپياله يو وړه دواړه بيد

ويښول مي مناسب ونه ګڼل اوددوى څخه مي اول خپل اولادونو ته شيدې وركول هم خوښ نه وو . ورته ولاړ وم چي 

خپله راويښ سي اولادونه مي په پښو كي لغړيدل او ژړيدل . ترڅو چي سهار سو. اوهغوى د خوبه څخه راكښې نستل 

الله كه ما دا كار خاص ستا درضا د پاره كړى وي نو زموږ . زه ورته انتظار وم بيا هغوى خپلي شيدې وچښلې . يا 

 . څخه دا تكليف ليري كه . ډبره لږ شان وښوئيده خودومره ليري نسوه چي دوى د غاره څخه راووزى

بيا بل وويل : ياالله زما د يو اكا لور وه چي ماته د ټولو خلقوڅخه ګرانه وه ، او په بل روايت كي دي چي دومره ډيره 

مي ورسره وه څومره چي انتهايي مينه يوسړى ديوې ښځي سره كوي . مابه ورڅخه د وصل تقاضا كوله خو مينه 

هغې به انكاركاوه .تردې چي هغه په سخته قحطى كي مجبوره سوه زما څخه يي څه پيسې و غوښتې ما په دې شرط 

له قابوكړه اوگپه بل روايت كي دي بياكشپږ ديناره وركړل چي زما خواهش به پوره كوي . هغې ومنله ، بياكله چي ماگ

چي زه دهغي پښو منځ كي كښي نستم . راته يي وويل . دالله څخه و بيريږه اودامهر په ناجائزه مه ماتوه . ددې 

خبري په اوريدو ځني ليري سوم ، حال داچي هغه زما ډيره خوښه وه اوهغه دينارونه مي هم ورته پرې ښوول . ياالله 

ستاد رضاد پاره كړى وي دا تكليف زموږ څخه ليري كړه . ډبره نورهم وښوئيده خودومره نه چي  كه مادا كار خاص

  . هغوى د غاره ځني وتلي واى

دريم وويل : ياالله ماد يوه كارد پاره څه مزدوران نيولي وه نورو ته مي خپله خپله مزدوري وركړه خو يوسړى ولاړى 

په رقم تجارت شروع كئ اودهغه مال ډير زيات سو . څه موده پس هغه دهغه مزدوري راسره پاته سوه ، ماد هغه 

وښان ا¸ سړى راغئ اودخپلي مزدورئ تقاضا يي وكړه . ماورته وويل . داڅه مال چي ته ويني ، ميږي ، بزي ، غواګاني 

 . اوغلامان داټول ستا مال دى . هغه راته وويل . خندا را پوري مه كوه ، زما مزدوري خولږ وه

رته وويل . خاندم نه واقعي دا ټول ستا مال دى . وړه يي . هغه ټول مال روان كړ . هيڅ شى يي هم پري نښود . ماو 

ياالله كه ماداكار خالص ستا د رضا د پاره كړى وي نوزموږ څخه داتكليف ليري كه . ډبره ليري سوه اودغارخوله 

ري اومسلم شريف دواړو ددې حديث روايت كړيدى هم خلاصه سول . ټوله راو وتل او پخپل سفر روان سول . بخا

  مخ اول باب02حديث  01. رياض الصالحين اول جلد 

 

 سوالونه

 ددې مبارك حديث اصلي مقصد څه دى ؟ .1

  ايّاداكيسه موخوښه سوه ؟ .2

 

 جوابونه

داسي چي ددې مبارك حديث اصلي مقصد دادى چي دخلقو مال بايد په زور، جبر اوناحقه سره ونه خوړل سي . 

پرمسلمانانو فرض ده بايد زكات ، خيرات ، صدقه اوسرسايه وركړي په هغه صورت كي چي دخپل حق اواندازې 

څخه زياتي پيسې يامال ولري نوپه دې ډول داهم فرض ده چي دخلقو مال ته بايد په درنه سترګه وكتل سي اوياهم 

شهوره جمله د ټولو مسلمانانو په ذهن كي سته چي دامانت په صورت كي بايد ورسره خيانت ونه سي . داسي يوه م

 : رب العزت فرمايلي دي

  . الله تعالي )ج( دخپل حق څخه تيريږي خو دبنده دحق څخه نه تيريږي

موږ په دې قصه كي ولوستل چي ترټولو بهترين خدمت وخلقو ته هغه دى چي د خلقو امانت بيرته پلاس وركړل سي 

و و دارايي ګانو ته يي سترګي پټي كړي وي اوياهم غلا وي كوي په ورځ داخّرت كي . دا چي بعضي خلګ د نورو خلق

به په ډيرسخت عذاب سره اخته سي او رسول الله )ص( يي هم شفاعت ترهغو نه سي كولاى ترڅود قرضدارحق ادا ْ 

 . دويري ګرځينه كړي . او په دنياكي به هم خجل اوشرمنده وي . دا خولا پريږده چي په پټه پټه به دخلقو 

 دغنيمت مال څه ته وايي

 

دحضرت ابوهريره )رض( څخه روايت دى چي رسول اكرم )ص( فرمايلي دي : پيغمبرانوكي يو پيغمبر عليهم الصلواه 

والسلام و جهاد ته روان سو. اوخپل قوم ته يي وويل . داسي سړي دي زماسره نه ځي چي ښځه يي نكاح كړې وي 

ستلې ، خود راوستو نيت يي وي . داسي سړي دي هم نه راسره راځي چي د ابّادۍ ديوالونه ولي كورته يي نه وي راو 

يي پورته كړي وي خولايي چت نه وي پرې اچولى . اوداسي سړي دي هم نه راسره راځي چي ميږي يا بلاربي اوښي 

 . يي اخيستي وي اودهغو دبچو په انتظاروي

ت كي ورسيدى چي مازديګر يامازديګر نژدې وو . نو لمرته يي وويل . ته غزاته روان سو ، اوهغه كلي ته په داسي وخ

هم دالله په حكم روان يي اوماته هم د جهاد حكم الله راكړيدي . الله . دا لمر موږ ته ودروه ) ايساريي كه ( . لمر 

او ويي سوځوي ) ودريدى ترهغه وخته چي دوى فتح وموندله اودغنيمت مال يي راجمع كړ چي داسّمانه اور راسي 

 : په هغه زمانه كي دادصدقې دقبليدو علامه وه ( اور راغلئ خودا مال يي ونه سوځاوه . هغه قوم ته وويل

په تاسو كي چا خيانت كړيدى . مال پوره نه دى ځكه ونه سوځيدئ دهري قبيلې دي يو يو نماينده راسي ماته دي 

پيغمبر په لاسونو پوري ونښتل . ورته يي وويل . تاسي څه پټ  لاس راكړي . په هغوئ كي دوو يادرو كسانولاسونه د

كړيدي هغه راوړئ . هغوئ دغوا د سر غوندي د سرو زرو جوړ را وړ او په نورمال كي يي واچاوه . اور راغى او ټول 

 نيمتمال يي وسوځاوه . حضور )ص( وفرمايل . الله تعالي زموږ په كمزورئ اوعاجزئ رحم وكړ اوموږ ته يي مال دغ

  . حلال كړ

 . بخاري اومسلم شريف دواړو ددې مبارك حديث روايت كړيدى

  مخ باب الصدق 66حديث  63رياض الصالحين اول جلد 

 

 سوالونه

  غنيمت څه ته وايي ؟ .1

  جهاد څه ته وايي ؟ .2

 

 جوابونه

و په لاس ورسي اول :غنيمت عبارت دهغه مال څخه دئ چي دكفرسره دجګړې ياجهاد په وخت كي د مسلمانان

اويايې ترې ولجه كړي . خوهيڅكله غلا ، لوټ ماري ، په زوراخيستل د غنيمت معني نلري بلكه دارنګه لاس ته 

راوړل هغه حرام مال دى چي په ورځ كي داخّرت به پروردګارعالم دې شخص ته په دوږخ كي ځاى جوړوي اودمال 

  . د عوض په رقم كي به دغله څخه دايمان حصه اخلي

وهم : جهاد عبارت دهغه مجادله اومبارزه څخه دى چي دحق غالبيت پرناحق باندي ثابتوي . جهاد په ځان ،ژبه د

اومال سره پخپل وس اوقدرت تحقق مومي . ددې مجادله او مبارزه هدف د الله تعالي د قانون تطبيق كول او نافذ 

 . كيدل دي

 و با ورل اكتو 

 

ه روايت دى چي حضرت محمد )ص( فرمايلي دي . ماته امتونه وښوول سول دحضرت عبدالله ابن عباس )رض( څخ

. يو نبي مي وليدى چي ورسره وړوكي شان ټولګئ وه اوځينو نبيانوسره يويادوه كسان وه اوځينو سره يوهم نه وو. 

ود هغه امت دى ناڅاپه مي يوه ډيره ګڼه وليده نومادا خيال وكړچي دا به زما امت وي . راته وويل سوه . دا موسي ا

. ليكن ته داسّمان كنارې ته وګوره . ماچي وكتل نو يوه ډيره لويه جمع وه . بيا راته وويل سوه دې بلي كنارې ته 

وګوره . نودې خوا هم ډيره زياته ګڼه وه . راته وويل سول دا ټوله ستا امت دى . په دې كي اويازره داسي كسان دي 

  . چي بي حسابه اوبې عذابه جنت ته ځي

بيا حضرت )ص( دمجلس څخه ولاړسواوكورته ننوتۍ . خلقو خبري شروع كړي ، داكسان به څوك وي چي بې له 

پوښتني څخه به جنت ته ځي . چا ويل دابه دحضرت )ص( اصحاب وي . چا ويل دا به هغه كسان وي چي داسلام 

نه وي . چا نوري خبري وكړي . په په دوركي پيدا سوي وي ، دكوچنيوالي څخه مسلمان وي اوشرك يي بيخي كړي 

دې وخت كي انّحضرت )ص( دكوره څخه راووتۍ . وې فرمايل . څه خبري مو كولې ؟ خلقو ورته حال ووايه . 

نوانّحضرت )ص( وفرمايل : دابه هغه كسان وي چي پخپله دم درهه كوي نه په بل چا او نه به بد فالي نيسي بس 

 پخپل رب به

  بن محصن )رض( ودريدى اوعرض يي وكۍ ؟توكل كوي . دستي عكاشه 

يارسول الله ته الله ته سوال وكه چي ماهم دې كسانو كي شامل كړي ؟ انّحضرت )ص( ورته وفرمايل . ته په دوئ 

  .كښي يي . بيابل سړى ودريدي عرض يي وكړ

  زماد پاره هم دالله )ج( څخه سوال وكړه چي دې كسانوكي مي شامل كړي ؟

  .ورته وفرمايل : عكاشه ستانه مخ كي سوال وكړرسول الله )ص( 

 . بخاري شريف اومسلم شريف دواړو ددې حديث روايت كړيدى

 حديث ) باب يقين اوتوكل (0رياض الصلحين اول جلد

 

 سوالونه

  ايّادرسول مقبول امت زيات دى ؟ .1

  ايّا بې دالله ) ج( نه بل مددګارسته ؟ .2

 

 جوابونه

  : اول سوال جواب

دا حقيقت دى چي درسولالله )ص( امت ډيرزيات دى . ځكه په قرانّ عظيم الشان كي دا وعده كړي سويده هو. 

چي پس له محمده بل پيغمبر او بل نبي نسته اود قيامت تر ورځي پوري به دادين قايم وي په هرشكل اوهره بڼه 

به بنا ولري . ددې خبري د تائيد د چي څوك اسلام ته خدمت كوي د همدي قرانّ اومحمد )ص( پرارشاداتو باندي 

پاره هغه صحنه وخپلو ګرانو ويونكو ته ورپه زړه كوم كم چي د رحلت په وخت كي پيښه سوي وه . هغه وخت چي 

رسول الله )ص( خپلي سترګي ددې نابودي دنيا څخه پټي كړي نو په مسجد نبوي كي حضرت عمرفاروق قسم 

و سر به يي په توره ورته پرې كړم . په مسجدنبوي كي ټول صحابه چپ وخوړئ ، هرهغه كس چي ووايي پيغمبر مړس

ناست او ولاړ دي هيڅ څوك ږغ نسي كولاى . حضرت ابوبكر صديق )رض( نسته ديوه غم پرځاى دوه غمونه دي ، 

حضرت عمر په قهركي دى توره يي راكښلې ده اود فرياده څخه چغي وهي . په دې حالت كي ځني صحابه ولاړه 

ابوبكر چي د ښهره وتلي وو په دې حالت سره يي اګّاه كړ . هغه هم په ډيره منډه ځان را ورساوه اومسجد حضرت 

  نبوي ته حاضرسو سمدلاسه يي پرحضرت عمر دا ايّت ولوستۍ

دٌ ږِلاا رسَُولٌ قدَْ خَلتَْ مِنْ قبَلْهِِ الرُّسُلُ ډَفږَِينْ مَاتَ ډَوْ قتُِلَ انقَْلبَتْمُْ  لنَْ عَلَى ډَعْقَابِكمُْ وَمَنْ ينَْقَلبِْ عَلَى عَقِبيَهِْ فَ  وَمَا مُحَما

اكِرِينَ)  (الّ عمران000يضَُرا اللاهَ شَيئْاً وَسَيَجْزيِ اللاهُ الشا

ترجمه : نه دى محمد مګررسول دخداي )ج( . كه چيري مړسي اوياقتل سي نو تاسي به د پخوا پشان خپلو اولينو 

هغه كس چي وګرځيدئ خپل پخواني حالت ته پس هيڅ ضرر به ونه رسوي الله ته ډير ژردئ حالتونوته ګرځي . او 

  . چي الله به جزا د نيكي وركړي وشكر ګذارانو ته

حضرت عمرفاروق )رض( وايي والله ماداايّت مبارك هير كړي وو سمدلاسه چپ سو او خپله توره يي بيرته په پوښ 

طلب دادى چي د پيغمبر په نه موجود ديت سره به هم دادين داسلام قايم كي واچوله ددي مبارك ايّت معني اوم

  . وي اګركه منافقان اوكافران په خپلو دسايسو شپه او ورځ صبا كړي

 

  : دوهم سوال جواب

  هيڅ كله د پروردګارعالم نه ماسوا بل څوك مددګاره كيداي نسي

  .وكفي با الله ولي وكفي با الله نصيرا

 . مكونه هيڅكله موْ ثرنه واقع كيږي كله چي د پرور دګار عالم رضا ْ پكښي نه ويددنياد خلقو ك

 دوستۍ تړون د

دمځكي پرمخ ډير ښهرونه كلي اوخلك دي چي په مختلفو شرائطواوحالا توكي ژوندكوي ، په همدې لحاظ په 

ا ملګري درلودئ د دوي ترمنځ ديوښهركي يو ډير مالداره سړى وو چي په يوه ولسوالي كي يو بل شته من زمينداره 

عادت وو چي هركله به يي زړه وغوښتۍ د خپلي كورنۍ سره به يي ښهريا كلي ته سفركاوه اوڅْه د پاسه شل ديرش 

ورځي به يي تيرولي په دې ترڅ كي يوه ورځ دكلي خان اوزمينداره د خپل كوركهول سره روان سواو ښهرته ورسيدى 

ته داخل سو وې ليدل چي دملګري زوى يي ناست دى اوكتاب ورته غوړيدلئ كله چي دخپل ملګري مهمان خاني 

دى ترسلام دوعا ورو سته هلك ولاړى چي خپل پلارخبركړي خوخپل كتاب يي په همدې مهمان خانه كي پرې ښودئ 

اوخپله ولاړئ ، زمينداره سړي وغو ښتل چي داكتاب وويني كله چي كتاب يي خلاص كړ وې ليدل چي داسي پكښي 

 . ليكل سويوه

خان كاكا په لمړي ځل كي دوه اسّان اوخپل دكور ټول ماشومان را وستل دومره پيسې د اسّانود پاره خوراك دومره 

وريجي دومره غوښي اوداسي نور. بيا په دوهمه پلا ...بيا په دريمه پلا... ، زمينداره سړي چي داكتاب ولوست ډيره 

سو،خيركله چي دده ملګرى راغى ترسلام دوعا ورو سته يي بيله ځنډه څخه يي خوا بده سوه اوځان ورته سپك معلوم 

ورته وويل : شاباش : څومره ښه دوستي ، زمادكلو كلو د را تللو حساب اوكتاب سره دخرڅه ليكي .او پرما باندي د 

 . خرڅ احسان اچوي ؟ ښهري سړى چي پوه اود فكرهوښيار وو په خندا سواو خپل ملګري ته يي وويل

يبه ښه خبره دي وكړه ، ددې ليكلو مقصد دانه دى چي زه پرتا احسان اچوم اوياهم ستا نه ددې عوض غواړم عج

مقصد دلته دادى چي هركله وغواړم ددوستۍ په باره كي فكر وكړم سمدلاسه كتاب ته ګورم وينم چي مادا دوستي 

مايه بيځايه او بيهوده تلف كړي او يايي په دومره زياتو پيسو پيدا كړيده او څنګه به څوك وكړاى سي زما دا سر 

وغورځوي ځكه خو دا دوستي تر مرګه پوري پالم په دې باره كي يوفارسي شاعرهم څومره ښه فردونه لري  موي 

  اين رشته رابه نقد جواني خريده امسفيدام رافلك رايګان نداد

 سوال

  ددې مطلب اصلي مرام څه دى ؟

لاره چي ما وخپل ځانته پخپل ژوند كي ټاكلي ده هغه په سادګۍ اودمينا طوطي پشان د جواب : ګرانو ويونكوكمه 

څو كلمو د زده كولو نتيجه نه ده بلكه دميني محبت ايمان اوكاملي عقيدې هغه پخه سوي ميوه اوغوره كړه سوي 

عته به ددې لاري په لاره ده چي د پروردګارعالم په رحم اوعطوفت سره زما په برخه سويده ځكه نو دمرګ تر سا

حقانيت اوحقوقيت باندي اعتراف وكړم ددې خپلي خبري د برملا كولود پاره غواړم تاسي ويونكي پرما باندي 

 . شاهدان واوسۍ

